
Frumvarp til laga
um umgengni um auðlindir sjávar.

(Lagt fyrir Alþingi á 120. löggjafaþingi 1995.)

I. KAFLI
Almenn ákvæði.

1. gr.
Markmið laga þessara er að bæta umgengni um auðlindir sjávar og stuðla að því að 

þær verði nýttar með sjálfbærum hætti er tryggi til langs tíma hámarksafrakstur fyrir 
íslensku þjóðina.

H. KAFLI
Veiðar.
2. gr.

Skylt er að hirða og koma með að landi allan afla. Þó getur ráðherra ákveðið með 
reglugerð að sleppa skuli lifandi fiski, sem er undir tiltekinni lengd og fæst í ákveðin 
veiðarfæri.

Þrátt fyrir ákvæði 1. mgr. er heimilt að varpa fyrir borð afla sem sýktur er, selbitinn 
eða skemmdur á annan hátt sem ekki hefði verið unnt að komast hjá á þeim veiðum sem 
um er að ræða. Þá er heimilt að varpa fyrir borð fisktegundum sem ekki sæta 
takmörkunum á leyfilegum heildarafla enda hafi viðkomandi tegund ekki verðgildi. Loks 
er heimilt að varpa fyrir borð innyflum, hausum, afskurði og öðru sem fellur til við 
verkun eða vinnslu um borð enda verði þessi fiskúrgangur ekki nýttur með arðbærum 
hætti. Um skyldur varðandi skip sem leyfi hafa til fullvinnslu um borð fer eftir ákvæðum 
laga um fullvinnslu botnfiskafla um borð í veiðiskipum.

3. gr.
Bátum undir 20 brúttótonnum að stærð er óheimilt að stunda veiðar með 

þorskfisknetum frá 1. nóvember til febrúarloka. Liggi brúttótonnamæling á báti ekki fyrir 
skal miðað við 20 brúttórúmlestir.

4. gr.
Fiskistofa skal fylgjast með aflasamsetningu fiskiskipaflotans þannig að jafnan liggi 

fyrir sem gleggstar upplýsingar um aflasamsetningu skipa eftir stærð og gerð skips, gerð 
og búnaði veiðarfæra, veiðislóð og veiðitíma. Skal Fiskistofa taka saman og birta árlega 
yfirlit yfir aflasamsetningu fiskiskipaflotans á liðnu fiskveiðiári.

Óheimilt er að hefja veiðiferð skips sem leyfi hefur til veiða í atvinnuskyni með 
aflamarki nema skipið hafi aflaheimildir sem telja má líklegt að dugi fyrir afla í ferðinni, 
jafnt þeirri tegund eða þeim tegundum sem veiði beinist sérstaklega að sem og líklegum 
meðafla af öðrum tegundum.

5. gr.
Net og önnur veiðarfæri, sem skilin eru eftir í sjó, skulu dregin með eðlilegum og 

reglubundnum hætti eftir því sem aðstæður leyfa.
Fiskistofu er heimilt að taka eða láta taka upp veiðarfæri, sem ekki hefur verið vitjað 

með eðlilegum hætti. Sama á við um veiðarfæri sem liggja í sjó eftir að veiðitímabili 
lýkur, svo og veiðarfæri sem eru ólögleg eða eru á svæðum, þar sem notkun þeirra er 
óheimil.

Fiskistofa skal krefja eigendur veiðarfæra, sem dregin eru úr sjó samkvæmt heimild 
í 2. mgr., um kostnað sem af því hlýst. Verði ekki upplýst hver er eigandi veiðarfæra er 
Fiskistofu heimilt að selja veiðarfærin og rennur andvirði þeirra að frádregnum kostnaði 
til Hafrannsóknastofnunarinnar.

HI. KAFLI
Vigtun sjávarafla.

6. gr.
Ollum afla sem íslensk skip veiða úr stofnum sem að hluta eða öllu leyti halda sig 

í efnahagslögsögu íslands skal landað innanlands og hann veginn í innlendri höfn. 
Ráðherra getur með reglugerð heimilað að ísfiski sé landað í erlendum höfnum enda sé 
hann seldur á opinberum fiskmörkuðum þar sem vigtunaraðferðir og eftirlit er viðurkennt 
af Fiskistofu. Þá getur ráðherra heimilað með reglugerð að bræðslufiski sé landað í 
fiskimjölsverksmiðjur erlendis, enda sé eftirlit með löndun og vigtun afla talið full- 
nægjandi. Þegar sérstaklega stendur á t.d. vegna alvarlegrar vélarbilunar, getur Fiskistofa 
heimilað að skip sem vinna afla um borð landi erlendis. Skal slíkt leyfi bundið því 
skilyrði að útgerð skipsins greiði kostnað vegna ferðar eftirlitsmanns til að fylgjast með 
löndun úr skipinu erlendis eða kostnað vegna annarra sambærilegra eftirlitsaðgerða sem 
Fiskistofa telur nauðsynlegar.

7. gr.
Allur afli skal veginn á hafnarvog í löndunarhöfn þegar við löndun aflans. Skal við 

vigtunina nota löggilta vog. Vigtun skal framkvæmd af starfsmanni hafnar sem hlotið 
hefur til þess löggildingu. Sé hafnarvog ekki í verstöð eða ef sérstakar ástæður eru fyrir 
hendi getur Fiskistofa tímabundið leyft vigtun með öðrum hætti.

Þrátt fyrir ákvæði 1. mgr. getur Fiskistofa veitt einstökum aðilum leyfi til vigtunar 
án þess að afli sé veginn á hafnarvog að fenginni umsögn hafnaryfirvalda á löndunarstað. 
Slíkt leyfi skal því aðeins veitt að veruleg vandkvæði séu á því að vega aflann á 
hafnarvog, eftirlit hafnar sé nægilegt og innra eftirlit þess aðila sem í hlut á sé traust, 
auk þess sem vigtunarbúnaður sé löggiltur og vigtun framkvæmd af löggiltum vigtar- 
manni.

Fiskiskipum skal óheimilt að landa sjávarafla í öðrum höfnum en þeim sem sjávar- 
útvegsráðuneytið heimilar og uppfylla kröfur um aðstöðu og eftirlit sem nánar skal kveðið 
á um í reglugerð. Sjávarútvegsráðherra er heimilt að veita aðlögunartíma að þessu ákvæði 
til allt að tveggja ára.

8. gr.
Löggiltir vigtarmenn er vigta sjávarafla skulu gæta þess að fara í hvívetna eftir 

reglum um framkvæmd vigtunar, skráningu upplýsinga og skil á þeim.

9. gr.
Eftirlitsmönnum Fiskistofu og starfsmönnum hafnaryfirvalda er heimill aðgangur að 

fiskiskipum, flutningstækjum, fiskverkunum og birgðageymslum, sem nauðsynlegur er til 
að vigta sjávarafla eða hafa eftirlit með vigtun hans. Hafnaryfirvöld skulu senda Fiskistofu 
jafnharðan upplýsingar um landaðan afla í því formi sem ráðherra ákveður með reglugerð.

Ráðuneytið skal að höfðu samráði við samgönguráðuneytið og Hafnasamband 
sveitarfélaga kveða nánar á um það í reglugerð hvemig afli skuli veginn og upplýsingum 
um landað aflamagn safnað.

10. gr.
Skipstjóra fiskiskips er skylt að halda afla um borð í skipi sínu aðgreindum eftir 

tegundum. Verði því ekki komið við vegna smæðar báts skal afli aðgreindur eftir 
tegundum við löndun. Skipstjóra fiskiskips er skylt að láta vigta hverja tegund sérstaklega. 
Ákveði ráðherra á grundvelli laga um stjóm fiskveiða að fiskur undir tiltekinni stærð 
teljist aðeins að hluta með í aflamarki skal undirmálsfiski haldið aðgreindum frá öðmm 
afla um borð og hann veginn sérstaklega. Skipstjóra ber að tryggja að réttar og full- 
nægjandi upplýsingar um aflann berist til vigtarmanns.

Skipstjórar fiskiskipa skulu halda sérstaka afladagbók sem Fiskistofa leggur til. Þá 
er skipstjómm skipa sem vinna afla um borð skylt að halda um vinnslu aflans sérstaka 
vinnsludagbók sem Fiskistofa leggur til.

1L Sr-
Ökumaður flutningstækis er flytur afla frá skipshlið skal kynna sér samsetningu 

farmsins eins og kostur er og gefa vigtarmanni upplýsingar um hann. Ökumanni er 
óheimill annar akstur með óveginn afla en stystu leið frá skipshlið að hafnarvog, að 
undanteknum þeim tilvikum þegar Fiskistofa hefur veitt undanþágu frá vigtun á 
hafnarvog, sbr. 2. mgr. 7. gr.

12. gr.
Starfsmenn hafnarvoga skulu sannreyna að uppgefin tegund vigtaðs afla sé rétt með 

beinni skoðun úrtaks úr lönduðum afla. Sama á við varðandi afla sem gefinn er upp sem 
undirmálsafli. Skulu þeir með reglubundnum hætti gefa Fiskistofu yfirlit yfir 
framkvæmdar úrtaksskoðanir og niðurstöður þeirra.

13. gr.
Kaupandi afla skal ganga úr skugga um að afli sem hann tekur við hafi verið veginn 

samkvæmt gildandi reglum um vigtun sjávarafla.
Kaupandi afla skal fylla út og skila skýrslum um ráðstöfun afla í því formi og með 

þeim hætti er ráðuneytið ákveður.

IV. KAFLI
Framkvæmd og viðurlög.

14. gr.
Fiskistofa og eftirlitsmenn í hennar þjónustu annast eftirlit með framkvæmd laga 

þessara. Getur Fiskistofa ennfremur leitað aðstoðar lögreglu og Landhelgisgæslunnar í 
því skyni.

Heimildir Fiskistofu og eftirlitsmanna samkvæmt lögum um stjóm fiskveiða gilda 
um eftirlit samkvæmt lögum þessum.

15. gr.
Fiskistofa skal svipta hvert það skip leyfi til veiða í atvinnuskyni sem veitt hefur 

umfram aflamark. Veita skal skipi leyfi að nýju ef aflamark þess á fiskveiðiárinu er aukið 
þannig að afli skipsins á fiskveiðiárinu rúmist innan aflamarksins.

Nú veiðir skip ítrekað umfram aflamark á sama fiskveiðiári og skal þá svipta það 
leyfi til veiða í atvinnuskyni, til viðbótar því sem segir í 1. mgr., í tvær vikur við fyrstu 
ítrekun, í sex vikur við aðra ítrekun en til loka fiskveiðiárs við þriðju ítrekun, þó aldrei 
skemur en tólf vikur.

Aður en skip er svipt leyfi samkvæmt 1. og 2. mgr. skal Fiskistofa, að jafnaði þegar 
veitt hefur verið eða aflamarki ráðstafað þannig að einungis standi eftir einn tíundi hluti 
eða minna af aflamarki af einhverri tegund sem skipi var úthlutað í upphafi fiskveiðiárs, 
tilkynna útgerð skips að til leyfissviptingar kunni að koma. Skal útgerð þá jafnframt 
gefinn kostur á að kynna sér gögn er málið varðar og koma athugasemdum sínum á 
framfæri.

16. gr.
Fiskistofa skal svipta skip leyfi til veiða í atvinnuskyni ef útgerð eða áhöfn skips 

eða aðrir þeir sem í þágu útgerðar starfa hafa brotið gegn ákvæðum laga þessara.
Við fyrsta brot skal leyfissvipting ekki standa skemur en tvær vikur og ekki lengur 

en tólf vikur eftir eðli og umfangi brots. Við ítrekuð brot skal svipting ekki standa skemur 
en sex vikur og ekki lengur en eitt ár.

17. gr.
Hafi skip ítrekað verið svipt leyfi til veiða í atvinnuskyni samkvæmt 15. og 16. gr. 

laga þessara getur Fiskistofa ákveðið að veiðieftirlitsmaður skuli vera um borð á kostnað 
útgerðar í tiltekinn tíma, allt að tveimur mánuðum. Skal útgerð skips þá greiða allan 
kostnað sem hlýst af veru eftirlitsmanns um borð þar með talinn launakostnað.

18. gr.
Fiskistofa skal afturkalla leyfi til vigtunar samkvæmt 2. mgr. 7. gr. ef hlutaðeigandi 

aðili, fyrirsvarsmenn hans, starfsmenn eða aðrir þeir sem í þágu hans starfa hafa brotið 
gegn IIL kafla laga þessara eða reglum settum samkvæmt þeim kafla.

19. gr.
Ákvörðunum Fiskistofu samkvæmt þessum kafla verður skotið til sjávarútvegs- 

ráðuneytis enda sé það gert innan eins mánaðar frá því að aðila var tilkynnt um ákvörðun. 
Kæra samkvæmt þessari grein frestar ekki réttaráhrifum ákvörðunar.

20. gr.
Sjávarútvegsráðuneytinu er heimilt, að fengnum tillögum Fiskistofu, að svipta 

uppboðsmarkað fyrir sjávarafla rekstrarleyfi samkvæmt lögum um það efni ef markaður 
eða þeir sem í þágu hans starfa hafa brotið gegn ákvæðum III. kafla laga þessara eða 
reglum settum samkvæmt honum.

21. gr.
Ákvarðanir stjómvalda samkvæmt þessum kafla má bera undir dómstóla. Slíkt 

málskot frestar ekki réttaráhrifum ákvörðunar.

22. gr.
Fiskistofa skal reglulega birta opinberlega upplýsingar um sviptingu veiðiheimilda 

samkvæmt þessum kafla. Skal þar tilgreina heiti skips, skipaskrámúmer, útgerð skips, 
tilefni leyfissviptingar og til hvaða tímabils svipting nái. Þá skulu birtar opinberlega 
ákvarðanir um afturköllun heimilda samkvæmt 18. og 20. gr. laga þessara.

23. gr.
Upplýsingar um aflahlutdeild einstakra skipa, úthlutun aflamarks til þeirra, afla 

einstakra skipa og ráðstöfun aflaheimilda eru opinberar upplýsingar sem öllum er heimill 
aðgangur að. Fiskistofa skal reglulega birta upplýsingar um þau skip sem veitt hafa 
umfram aflaheimildir. Þá skal Fiskistofa árlega birta upplýsingar um álagningu gjalds 
vegna ólögmæts sjávarafla á liðnu fiskveiðiári.

24. gr.
Brot gegn ákvæðum laga þessara og reglum settum samkvæmt þeim varða sektum, 

hvort sem þau eru framin af ásetningi eða gáleysi. Sé um stórfelld eða ítrekuð 
ásetningsbrot að ræða skulu þau að auki varða varðhaldi eða fangelsi allt að sex árum.

Við fyrsta brot skal sekt eigi nema lægri fjárhæð en 400.000 krónum og eigi hærri 
fjárhæð en 4.000.000 krónum eftir eðli og umfangi brots. Við ítrekað brot skal sekt eigi 
nema lægri fjárhæð en 800.000 krónum og eigi hærri fjárhæð en 8.000.000 krónum, 
sömuleiðis eftir eðli og umfangi brots.

Beita skal ákvæðum laga um sérstakt gjald vegna ólögmæts sjávarafla vegna brota 
gegn lögum þessum eftir því sem við á.

25. gr.
Sektir má jafnt gera lögaðila sem einstaklingi. Þrátt fyrir ákvæði 1. mgr. 24. gr. má 

ákvarða lögaðila sekt þótt sök verði ekki sönnuð á fyrirsvarsmenn eða starfsmenn hans 
eða aðra þá einstaklinga, sem í þágu hans starfa, enda hafi brotið orðið eða getað orðið 
til hagsbóta fyrir lögaðilann. Með sama skilorði má einnig gera lögaðila sekt ef fyrir- 
svarsmenn eða starfsmenn hans eða aðrir einstaklingar sem í þágu hans starfa hafa gerst 
sekir um brot.

Tilraun og hlutdeild í brotum á lögum þessum er refsiverð, eftir því sem segir í 
almennum hegningarlögum.

26. gr.
Mál út af brotum gegn lögum þessum skulu sæta meðferð opinberra mála.

V. KAFLI
Breyting á lögum nr. 38, 15. maí 1990, 

um stjórn fiskveiða með síðari breytingum.
27. gr.

Akvæði 19. gr. laganna orðist svo:
Fiskistofa skal svipta skip leyfi til veiða í atvinnuskyni fyrir brot á lögum þessum, 

eftir því sem nánar er fyrir mælt í lögum um umgengni um auðlindir sjávar.

28. gr.
Ákvæði 20. gr. laganna orðist svo:
Brot gegn ákvæðum laga þessara, reglum settum samkvæmt þeim og ákvæðum 

leyfisbréfa varða sektum, hvort sem þau eru framin af ásetningi eða gáleysi. Sé um

stórfelld eða ítrekuð ásetningsbrot að ræða skulu þau að auki varða varðhaldi eða fangelsi 
allt að sex árum.

Við fyrsta brot skal sekt eigi nema lægri fjárhæð en 400.000 krónum og eigi hærri 
fjárhæð en 4.000.000 krónum eftir eðli og umfangi brots. Við ítrekað brot skal sekt eigi 
nema lægri fjárhæð en 800.000 krónum og eigi hærri fjárhæð en 8.000.000 krónum, 
sömuleiðis eftir eðli og umfangi brots.

Beita skal ákvæðum laga um sérstakt gjald vegna ólögmæts sjávarafla vegna brota 
gegn lögum þessum eftir því sem við á.

29. gr.
Við lögin bætist ný grein, 20. gr. a, er orðist svo:
Sektir má jafnt gera lögaðila sem einstaklingi. Þrátt fyrir ákvæði 1. mgr. 20. gr. má 

ákvarða lögaðila sekt þótt sök verði ekki sönnuð á fyrirsvarsmenn eða starfsmenn hans 
eða aðra þá einstaklinga, sem í þágu hans starfa, enda hafi brotið orðið eða getað orðið 
til hagsbóta fyrir lögaðilann. Með sama skilorði má einnig gera lögaðila sekt ef fyrir- 
svarsmenn eða starfsmenn hans eða aðrir einstaklingar sem í þágu hans starfa hafa gerst 
sekir um brot.

Tilraun og hlutdeild í brotum á lögum þessum er refsiverð, eftir því sem segir í 
almennum hegningarlögum.

30. gr.
Við lögin bætist ný grein, 20. gr. b, er orðist svo:
Mál út af brotum gegn lögum þessum skulu sæta meðferð opinberra mála.

VI. KAFLI. 
Ýmis ákvæði.

31. gr.
Ráðherra getur með reglugerð kveðið nánar á um framkvæmd laga þcssara.

32. gr.
Lög þessi öðlast þegar gildi. Jafnframt fellur úr gildi 16. gr. 1. nr. 38/1990, um stjóm 

fiskveiða, samanber 11. gr. 1. nr. 36/1992 og 10. gr. 1. nr. 87/1994.

Athugasemdir við lagafrumvarp þetta.
Auðlindir sjávar eru sameign þjóðarinnar sem verður að nýta þannig að þær gefi 

sem mestan arð. Tæp 80% af útflutningstekjum íslendinga eru af sjávarafurðum. Góð 
umgengni um þessar auðlindir er því augljóslega eitt helsta hagsmunamál þjóðarinnar. 
Upplýsingar um afla og aflasamsetningu eru mikilvægasta forsendan sem fiskifræðingar 
styðjast við þegar lagt er mat á ástand stofna og afrakstursgetu þeirra. Ráðgjöf fiski- 
fræðinga er sá þáttur sem vegur þyngst þegar tekin er ákvörðun um leyfilegan 
hámarksafla. Rangar eða ónákvæmar upplýsingar um afla leiða óhjákvæmilega til 
ónákvæmni í útreikningi varðandi ástand fiskistofna, og þar með eykst hættan á að of 
nærri þeim verði gengið.

Sjávarútvegsráðherra skipaði nefnd í maímánuði 1994 til að fjalla um hvemig megi 
bæta umgengni um auðlindir sjávar. Samstarfsnefnd um bætta umengni um auðlindir 
sjávar var meðal annars falið að meta í hve miklum mæli sjávarafla er varpað fyrir borð 
á íslenskum skipum og hvemig auka megi kjörhæfni veiðarfæra svo og að kanna með

hvaða hætti megi bæta nýtingu aukaafla og ennfremur hvemig bæta megi virkni 
veiðieftirlits. í nefndinni eiga eftirtaldir aðilar sæti: Guðjón A. Kristjánsson, Farmanna- 
og fiskimannasambandi íslands, Guðmundur Karlsson, Fiskistofu, Guðni Þorsteinsson, 
Hafrannsóknastofnun, Helgi Laxdal, Vélastjórafélagi íslands, Kristján Þórarinsson, 
Landssambandi íslenskra útvegsmanna (formaður), Snorri Rúnar Pálmason, Sjávarútvegs- 
ráðuneyti og Sævar Gunnarsson, Sjómannasambandi Islands.

Ráðuneytið fór þess á leit við nefndina í septembermánuði árið 1994, að hún hraðaði 
tillögugerð er lyti að því hvemig mætti koma í veg fyrir að afla væri varpað fyrir borð 
og hvemig auka mætti virkni veiðieftirlits. Nefndin skilaði áfangaskýrslu til ráðherra í 
desember 1994. Verða hér nefnd helstu atriði skýrslunnar, en að öðm leyti er vísað til 
hennar í fylgiskjali I. Þar kemur fram að nauðsynlegt sé að grípa til aðgerða til þess að 
koma í veg fyrir að fiski sé varpað fyrir borð og að fiski sé landað framhjá vigt. I 
áfangaskýrslunni er meðal annars bent á að nauðsynlegt sé að aflaheimildir byggi á 
vísindalegri ráðgjöf og að afli fari ekki fram úr heimildum auk þess sem samræmi þurfi 
að vera í aflaheimildum milli tegunda. Bent er á að reglur um veiðar og umgengni um 
auðlindina þurfi að vera einfaldar og skýrar og veiðieftirlitið markvisst og það skuli 
beinast að þeim vandamálum sem við er að glíma hverju sinni. Viðurlög við brotum eigi 
að vera ströng og þyngjast við endurtekin brot.

í skýrslu nefndarinnar kemur fram að lagaákvæði, er varða umgengni um auðlindir 
sjávar, skorti og því þurfi að setja ákveðnar lagareglur um umgengnina og viðurlög við 
brotum gegn þeim. Énnfremur eru tillögur um útfærslu á ýmsum atriðum sem nefndin 
telur að bæta þurfi úr.

í ársbyrjun var samið frumvarp er að mestu byggði á tillögum nefndarinnar og var 
það lagt fyrir Alþingi í febrúarlok. Frumvarpið varð ekki útrætt á vorþinginu enda lauk 
þinghaldi óvenju snemma vegna Alþingiskosninganna. Frumvarpið vakti hins vegar 
miklar umræður. í júnímánuði síðastliðnum fór ráðherra þess síðan á leit við Sam- 
starfsnefnd um bætta umgengni um auðlindir sjávar að hún færi yfir frumvarpið í Ijósi 
umræðna sem orðið höfðu um efni þess. Nefndin skilaði áliti sínu til ráðherra í 
septembermánuði síðastliðnum. Er það birt sem fylgiskjal II með frumvarpi þessu. Þar 
sem nefndin fer yfir fyrra frumvarp grein fyrir grein í umsögn sinni er texti frumvarps 
þess sem flutt var á síðasta þingi birtur sem fylgiskjal III til þess að auðveldara sé að 
glöggva sig á umsögn nefndarinnar. Nefndin styður helstu sjónarmið fyrra frumvarps en 
gerir þó tillögur um breytingar á einstökum atriðum. Er frumvarp þetta byggt á fyrra 
frumvarpi en tillit hefur verið tekið til flestra athugasemda nefndarinnar og frumvarpinu 
breytt til samræmis við þær. Drög að frumvarpi þessu voru enn lögð fyrir nefndina til 
umsagnar og er sú umsögn birt á fylgiskjali IV. í samræmi við þær ábendingar sem þar 
koma fram hafa athugasemdir við 16. gr. frumvarpsins verið endurskoðaðar. Þá hefur 
verið bætt inn í 10. og 12. gr. frumvarpsins ákvæðum varðandi undirmálsfisk í framhaldi 
af tillögum nefndarinnar um að undanþiggja á ný hluta undirmálsfisks frá aflamarki.

í frumvarpinu er kveðið skýrar á um ýmsar reglur, sem lúta að umgengni um 
auðlindir sjávar og þær gerðar markvissari. Þá er einnig kveðið á um til hvaða viðurlaga 
skuli gripið, ef út af er brugðið.

í fyrsta kafla frumvarpsins er almenn lýsing á markmiðum þess.
í öðrum kafla frumvarpsins eru ákvæði, sem lúta veiðum. Er þar lagt til að eftir- 

farandi ákvæði verði lögfest:
- Bann við að henda fiski í hafið.
- Bann við netaveiðum báta undir 20 brúttótonnum frá 1. nóvember til loka febrúar.
- Að óheimilt verði að hefja veiðiferð án þess að skip hafi veiðiheimildir í þeim 

tegundum, sem líklegt er að fáist í veiðiferðinni.

- Að skylt verði að draga reglulega veiðarfæri, sem skilin eru eftir í sjó, svo sem net 
og línu. Heimilt verði á kostnað eiganda að draga upp veiðarfæri sem ekki er sinnt.

I þriðja kafla frumvarpsins eru ákvæði, sem lúta að vigtun sjávarafla. Þessi ákvæði 
eru að efni til að mestu leyti samhljóða gildandi reglugerð um vigtun sjávarafla en þó 
er kveðið með skýrari hætti á um skyldur og ábyrgð þeirra aðila, sem að vigtun sjávarafla 
koma.

Fjórði kafli fjallar um framkvæmd laganna og viðurlög. Fiskistofa og eftirlitsmenn 
í hennar þjónustu annast framkvæmdina. Hér er lagt til að skýrt verði kveðið á um 
viðbrögð stjómvalda vegna brota á lögum þessum. Er hér um að ræða mjög mikilvægt 
nýmæli. Gert er ráð fyrir að skip verði svipt leyfi til veiða í atvinnuskyni í ákveðinn 
tíma og að ítrekun brots varði lengri leyfissviptingu. Auk þess er gert ráð fyrir að aðili 
geti misst leyfi til vigtunar afla, standi hann ekki rétt að vigtun. Þá er gert ráð fyrir að 
heimilt sé að svipta uppboðsmarkað starfsleyfi vegna brota á reglum um vigtun sjávarafla. 
Jafnframt er í frumvarpinu kveðið á um að stórfelld og ítrekuð ásetningsbrot geti auk 
sekta varðað varðhaldi eða fangelsi.

I fimmta kafla er lagt til að breytingar verði gerðar á lögum um stjóm fiskveiða til 
samræmis við ákvæði sem er að finna í fjórða kafla frumvarpsins varðandi framkvæmd 
leyfissviptinga og viðurlög.

Athugasemdir við einstakar greinar.
Um 1. gr.

Hér er kveðið á um markmið frumvarpsins. Um það efni vísast nánar til almennra 
athugasemda hér að framan.

Um 2. gr.
Með 1. mgr. er lagt til að lögfest verði sú meginregla að skylt sé að hirða og koma 

með að landi allan afla. Um rök að baki henni vísast til almennra athugasemda og 
fylgiskjals I með frumvarpinu. Lögin um stjóm fiskveiða ganga út frá að þessi meginregla 
gildi og hún er beinlínis orðuð í 19. gr. rgl. nr. 406/1995, sem sett er á grundvelli þeirra 
laga. I tilvitnaðri grein reglugerðarinnar eru ákvæði um að sleppa skuli lifandi þorski, 
ufsa og ýsu undir vissum stærðarmörkum er fæst á handfæri. Þessi fiskur er almennt 
lífvænlegur og því full ástæða til að kveða á um skyldu til að sleppa honum. Er því lagt 
til að slík regla skuli gilda áfram en ráðherra er falið að ákveða við hvaða stærðarmörk 
skuli miðað. Samkvæmt núgildandi reglum er miðað við 50 cm lengd varðandi þorsk og 
ufsa en 45 cm varðandi ýsu. Þá getur ráðherra ákveðið að fleiri veiðarfæri komi til greina 
í þessu sambandi en handfæri. Mætti þar t.d. hugsa sér að skylt yrði að sleppa 
undirmálsfiski er veiddist í gildrur.

Með 2. mgr. eru veittar þrjár undanþágur frá meginreglunni um að komið skuli með 
allan afla að landi. í fyrsta lagi er heimilt að varpa fyrir borð afla sem sýktur er, selbitinn 
eða skemmdur á annan hátt ef ekki hefði verið unnt að komast hjá því á viðkomandi 
veiðum. I annan stað er heimilt að henda fyrir borð fiski af ókvótabundnum tegundum 
enda hafi tegundin ekki verðgildi. Er vakin sérstök athygli á því að ekki er heimilt að 
fiski af kvótabundnum tegundum sé hent fyrir borð þótt verðlaus sé í einstökum tilvikum. 
Skilyrði fyrir því að heimila megi að öðrum tegundum sé hent er að tegundin hafi ekki 
verðgildi. í því sambandi verður að telja að allar tegundir sem manneldismarkaður er 
fyrir hafi verðgildi. Varðandi aðrar tegundir hlýtur verðgildismatið ávallt að vera nokkuð 
vandasamt. Loks er heimilað að varpa fyrir borð fiskhlutum sem falla til við verkun eða 
vinnslu um borð enda verði þessi fiskúrgangur ekki nýttur með arðbærum hætti. í upphafi

má reikna með að heimilt verði við ísfiskveiðar að henda fiskúrgangi öðrum en hrognum 
og lifur. Eftir því sem möguleikar aukast til arðbærrar nýtingar fiskúrgangs dregur hins 
vegar úr heimildum til að henda fiskúrgangi.

Um 3. gr.
Lengi hefur verið rætt um að banna eigi minnstu bátunum netaveiðar að vetrarlagi, 

fyrst og fremst vegna þess að þeir nýti afla illa og hendi miklu vegna þess hve oft veður 
hamlar að vitjað sé um net, en einnig af öryggisástæðum. Umgengnisnefndin gerir tillögur 
um slíkt bann samanber IV. kafla, lið 2.5 í fylgiskjali I með frumvarpinu. Það er nokkuð 
vandasamt að ákveða til hvaða stærðar báta og hvaða tímabils slíkt bann skuli taka. 
Nefndin gerir tillögur um síðara atriðið og er þeim fylgt í frumvarpi þessu. Varðandi 
fyrra atriðið var miðað við 30 brúttótonn í frumvarpi því sem flutt var á síðasta þingi. 
Umgengnisnefndin taldi þau mörk sett of hátt sbr. fylgiskjal II og er til samræmis við 
það nú lagt til að miðað verði við 20 brúttótonn.

Um 4. gr.
Með 1. mgr. er lagt til að sú skylda verði lögð á Fiskistofu að fylgjast með 

aflasamsetningu fiskiskipaflotans þannig að jafnan liggi fyrir sem gleggstar upplýsingar 
um samsetningu afla skipa er mismunandi veiðar stunda eftir stærð og gerð skips, gerð 
og búnaði veiðarfæra, veiðislóð og veiðitíma. Þetta er að sjálfsögðu gert að vissu marki 
nú þegar, enda hlýtur slík upplýsingasöfnun að vera forsenda alls veiðieftirlits. Hér er 
reiknað með að þessi þáttur starfseminnar verði efldur mjög enda eru glöggar upplýsingar 
af þessu tagi nauðsynlegar til að framfylgja ákvæðum 2. mgr. þessarar greinar.

Með 2. mgr. er lagt til að lögfest verði með ótvíræðum hætti sú sjálfsagða regla að 
skip hafi við upphaf veiðiferðar aflaheimildir er duga fyrir líklegum afla af öllum 
tegundum í ferðinni.

Um 5. gr.
Hér er lagt til að Fiskistofa fái heimild til að taka upp eða láta taka upp veiðarfæri 

sem vanrækt eru þannig að ætla megi að afli sem í þau fæst skemmist.
Heimildin nær einnig til að taka upp veiðarfæri, sem ekki er hirt um að draga úr 

sjó við lok veiðitímabils, svo sem grásleppunet sem eru í sjó eftir lok grásleppuvertíðar.
Þá er gert ráð fyrir að Fiskistofa geti tekið upp veiðarfæri sem lögð hafa verið á 

svæðum þar sem bannað er að leggja veiðarfæri af þeirri gerð, svo sem línu sem lögð 
hefur verið á svæði, þar sem línuveiðar eru bannaðar.

Eðlilegt og sanngjamt er að sá sem ábyrgur er fyrir ólögmætri notkun veiðarfæranna 
beri þann kostnað sem því fylgir að aflétta hinu ólögmæta ástandi og er því gert ráð 
fyrir að Fiskistofa skuli krefja eigendur veiðarfæranna um þann kostnað. Séu eigendur 
hins vegar óþekktir má selja veiðarfærin til að mæta kostnaðinum og skal það sem 
umfram kann að vera renna til Hafrannsóknastofnunarinnar.

Um 6. gr.
I þessari grein er sett fram sú meginregla að öllum afla, sem íslensk skip veiða úr 

stofnum, sem að einhverju eða öllu leyti halda sig í efnahagslögsögu íslands, verði þau 
að landa hér á landi og að vigta í íslenskri höfn. Þó er gert ráð fyrir að heimilt verði að 
selja ísfisk á opinberum uppboðsmörkuðum erlendis sem hafa fengið viðurkenningu 
sjávarútvegsráðuneytisins til þess. Gert er ráð fyrir að ráðuneytið setji með reglugerð 
nánari skilyrði fyrir leyfisveitingu en einstök leyfi verði veitt að undangenginni úttekt 
Fiskistofu á vigtunaraðferðum og eftirliti á markaðnum. Er þetta í samræmi við núverandi

framkvæmd. Þá er í greininni gert ráð fyrir að ráðherra geti með reglugerð veitt 
undanþágu frá þessum ákvæðum þegar um er að ræða fisk sem veiddur er til bræðslu. 
Fyrst og fremst myndi þetta ákvæði eiga við um loðnu, en íslensk skip hafa selt loðnu 
til bræðslu erlendis þegar vinnslugeta hér á landi hefur ekki verið nægileg til að taka 
við aflanum. Loks er gert ráð fyrir að Fiskistofa geti heimilað að skip sem vinna afla 
um borð landi erlendis standi sérstaklega á, til dæmis ef um alvarlega vélarbilun eða 
annað tjón er að ræða. Kostnaður vegna ferðar eftirlitsmanns Fiskistofu til að fylgjast 
með löndun og vigtun eða vegna annarra nauðsynlegra ráðstafana Fiskistofu skal borinn 
af útgerð viðkomandi skips. Með vinnslu um borð er átt við alla aðra vinnslu en slægingu, 
sem og ef afli er frystur eða saltaður um borð.

Um 7. gr.
Hér er í 1. mgr. kveðið á um hvemig skuli standa að vigtun á afla. Meginreglan er 

sú, að afli skuli veginn á löggilta hafnarvog og skal vigtunin framkvæmd af starfsmanni 
hafnarinnar sem er löggiltur vigtarmaður. Er þetta eðlilegt þar sem allur afli sem landað 
er hér á landi fer um einhverja af um það bil 60 höfnum landsins. Vigtunarkerfið hefur 
verið byggt upp kringum hafnarvogir og mikið átak hefur verið gert í því að styrkja 
hafnimar í sessi. Þær aðstæður geta komið upp að ekki sé unnt að uppfylla skilyrði um 
vigtun á hafnarvog í löndunarhöfn, til dæmis vegna bilunar í hafnarvog, vegna þess að 
hún henti ekki til ákveðinnar vigtunar eða að löggiltur vigtarmaður sé tímabundið 
forfallaður. Því er gert ráð fyrir að Fiskistofa geti heimilað tímabundnar undanþágur frá 
framangreindum skilyrðum.

I 2. mgr. er gert ráð fyrir að Fiskistofa geti heimilað fyrirtækjum að sjá um að vigta 
afla þrátt fyrir að hann hafi ekki verið veginn áður á hafnarvog, enda séu veruleg 
vandkvæði á vigtun á hafnarvog. Ekki er gert ráð fyrir að þessi heimild verði nýtt hvað 
varðar vigtun á botnfiski, nema ströng skilyrði varðandi skráningu og eftirlit séu uppfyllt.

í 3. mgr. er gerð tillaga um að einungis megi landa afla í þeim höfnum sem uppfylla 
kröfur um nauðsynlega aðstöðu og eftirlit. Er gert ráð fyrir því að sjávarútvegsráðuneytið 
samþykki einstakar hafnir sem fiskihafnir. Er þessi tillaga í samræmi við hugmyndir 
umgengnisnefndar og vísast um hana til fylgiskjals n.

Um 8. gr.
Hér er kveðið á um að þeir löggiltu vigtarmenn sem annast vigtun, hvort sem það 

er gert á hafnarvog eða annars staðar samkvæmt heimild Fiskistofu, fylgi þeim aðferðum 
við vigtun, skráningu á upplýsingum og skil á nótum og skýrslum sem lög og reglur 
varðandi vigtun sjávarafla segja til um á hverjum tírna.

Um 9. gr.
Grein þessi er efnislega samhljóða ákvæðum 1. og 2. mgr. 16. gr. núgildandi laga 

um stjóm fiskveiða, og þarfnast ekki skýringa.

Um 10. gr.
Hér er kveðið á um skyldur skipstjóra hvað varðar vigtun á afla. Hann skal sjá til 

þess að afla sé haldið aðgreindum eftir tegundum um borð, sé þess nokkur kostur vegna 
stærðar skipsins og í öllum tilvikum skal hann sjá til þess að hver tegund verði vegin 
sérstaklega. Einnig skal hann tryggja að vigtarmaður fái réttar og fullnægjandi 
upplýsingar um aflann þannig að skráning á honum veröi rétt.

í 2. mgr. er kveðið á um skráningu á afla meðan á veiðiferð stendur. Er gert ráð 
fyrir að auk afladagbóka verði færðar vinnsludagbækur um borð í skipum sem vinna afla 
um borð. Sambærilegt ákvæði er nú í 3. mgr. 16. gr. laga um stjóm fiskveiða.

Um 11. gr.
Hér er kveðið á um ábyrgð ökumanns flutningstækis. Er þess krafist að hann kynni 

sér sem kostur er farminn sem fluttur er og gefi vigtarmanni upplýsingar um hann. 
Ennfremur er lagt til að honum verði gert að aka stystu eðlilegu leið til hafnarvogarinnar 
frá skipshlið. Þar með er loku fyrir það skotið að ökumaður geti sagst vera á leið á 
hafnarvogina ef hann er stöðvaður með óveginn fisk á bílnum langt frá höfninni.

Um 12. gr.
Lögð er ótvíræð skylda á starfsmenn hafnarvoga að sannreyna með beinni skoðun 

úrtaks að uppgefin tegund vigtaðs afla sé rétt.

Um 13. gr.
Til að efla eftirlit er nauðsynlegt að leggja þá skyldu á kaupendur afla að þeir kanni 

uppruna hans og hvemig staðið hafi verið að vigtun.
I 2. mgr. er kveðið á um skyldur kaupenda til að skrá og skila skýrslum um ráðstöfun 

afla og framleiðslu. Er þetta ákvæði nauðsynlegt til að unnt sé að safna upplýsingum um 
framleiðslu í sjávarútvegi og er einnig mikilvægur þáttur í eftirliti með veiðum sem meðal 
annars fer fram með þeim hætti að upplýsingar um landaðan afla eru bomar saman við 
upplýsingar framleiðenda um kaup og ráðstöfun afla.

Um IV. kafla.
I þessum kafla er að finna ákvæði sem lúta að framkvæmd laganna og reyndar að 

nokkru leyti framkvæmd laga nr. 38/1990 um stjóm fiskveiða, auk þess sem kaflinn hefur 
að geyma ákvæði um viðurlög við brotum á lögunum.

Sjálfsagt er að leggja þungar refsingar við brotum á jafnmikilvægum lögum og hér 
um ræðir, ekki síst ef brot em ítrekuð eða stórvægileg. I 24.-26. gr. er lagt til að það 
verði gert, þ. á m. að unnt verði að gera lögaðilum að greiða sektir þótt sök verði ekki 
sönnuð á þá einstaklinga sem í þágu hans starfa. Jafnframt er gert ráð fyrir að alvarleg 
brot á lögunum geti varðað varðhaldi eða fangelsi allt að sex ámm og er þar tekið mið 
af refsingum fyrir meiriháttar efnahagsbrot, svo sem auðgunarbrot og skattsvik.

Það eitt að lýsa brotin refsiverð er þó ekki nóg til þess að búa svo um hnúta, eins 
og nokkur kostur er í lögum, að ákvæðum laganna verði fylgt í framkvæmd. Enginn vafi 
leikur á því að virkasta ráðið til þess er að svipta skip leyfi til veiða í atvinnuskyni ef 
brotið er gegn ákvæðunum. Til þessa hefur leyfissviptingu nær einvörðungu verið beitt 
til þess að aflétta ólögmætu ástandi, til dæmis þegar afli skips hefur verið kominn yfir 
leyfilegt aflamark. Aftur á móti hefur þessu úrræði lítið verið beitt í refsiskyni gagnvart 
þeim, sem brotið hafa gegn ákvæðum fiskveiðilöggjafarinnar, jafnvel margítrekað, enda 
þótt heimild hafi verið til þess í lögum.

I 15. og 16. gr. er hins vegar lagt til að skip verði fortakslaust svipt leyfi til veiða 
í atvinnuskyni í tiltekinn tíma ef um er að ræða brot á þessum lögum eða ítrekuð brot 
á lögum um stjóm fiskveiða. I síðamefndu tilvikunum yrðu skip að sjálfsögðu svipt leyfi 
meðan þau hefðu ekki heimild til frekari veiða, t.d. vegna þess að þau hefðu veitt umfram 
leyfilegt aflamark, en jafnvel þótt aflamarkið myndi aukast stæði leyfissviptingin í tvær 
vikur til viðbótar við fyrstu ítrekun og svo framvegis. I 18. og 20. gr. er og að finna 
hliðstæð ákvæði sem miða að því, eftir því sem frekast er kostur, að koma í veg fyrir 
að brotið verði gegn ákvæðum laganna.

Þar sem veiðileyfissvipting felur í sér skerðingu á mjög mikilvægum atvinnu- 
réttindum em að sjálfsögðu miklir hagsmunir í húfi. Af þeim sökum verður að gera þær 
kröfur til þeirra stjómvalda, sem um þessi mál fjalla, að þau virði þær grundvallarreglur 
um málsmeðferð í stjómsýslunni sem sjálfsagðar þykja við aðstæður sem þessar.

Svipting leyfis eða afturköllun þess er sjálfstæð stjómvaldsákvörðun og því gilda 
um hana ákvæði stjómsýslulaga nr. 37/1993, eftir því sem við á. Af þeim ákvæðum er 
sérstök ástæða til að nefna svonefnda andmælareglu, samanber IV. kafla stjómsýslulaga. 
í þeirri reglu felst í fyrsta lagi að skýra þurfi hlutaðeigandi frá að mál hans sé til 
athugunar, í öðm lagi ber að gefa honum kost á að kynna sér gögn í máli hans og í 
þriðja lagi veita honum færi á að tjá sig um það áður en því er ráðið til lykta. Með tilliti 
til þessarar reglu er gerð sú tillaga í 3. mgr. 15. gr. að útgerð verði að jafnaði veitt eins 
konar viðvömn um að afli skips sé farinn að nálgast leyfilegt aflamark og til 
leyfissviptingar komi ef farið verður fram úr því marki. Slík viðvömn er hugsuð sem 
tilkynning um upphaf máls í skilningi 14. gr. stjómsýslulaga, þannig að þá strax verði 
útgerðinni gefinn kostur á að koma að andmælum ef hún telur að upplýsingar þær, sem 
á er byggt, séu að einhverju leyti rangar eða málatilbúnaði að öðm leyti áfátt. Þannig 
hefði gefist svigrúm til andmæla áður en til leyfissviptingar kæmi, en að öðmm kosti 
gæfist naumur tími til þess vegna þess að óhjákvæmilegt er að grípa til sviptingar um 
leið og afli skips fer fram úr leyfilegu aflamarki.

Við samningu ákvæða um heimild til þess að svipta skip leyfi til veiða í atvinnuskyni 
í þessum kafla hefur og verið horft til tveggja annarra reglna í stjómsýslulögum, það er 
til jafnræðisreglunnar í 11. gr. laganna og meðalhófsreglunnar í 12. gr. þeirra. Með tilliti 
til jafnræðisreglunnar er lagt til að reglur um það hvenær til leyfissviptingar verði gripið 
og hversu lengi svipting skuli vara verði í senn fortakslausar og ítarlegar þannig að allir 
sitji að þessu leyti við sama borð. Segja má að sú tilhögun í 3. mgr. 15. gr., að gefa 
með góðum fyrirvara til kynna að til sviptingar kunni að koma eigi rætur að rekja til 
meðalhófsreglunnar og hið sama má segja um þann hátt að svipting skuli standa í sífellt 
lengri tíma við hvert ítrekað brot.

í lögum nr. 36/1992 segir að Fiskistofa skuli starfa að stjómsýsluverkefnum á sviði 
sjávarútvegsmála og heyri undir sjávarútvegsráðherra. í samræmi við þetta hlutverk 
Fiskistofu og stöðu hennar í stjómkerfmu er eðlilegt að hún taki ákvarðanir um sviptingu 
veiðileyfa, hvort sem er vegna brota á þessum lögum eða lögum um stjóm fiskveiða. 
Þeim ákvörðunum verður skotið til sjávarútvegsráðuneytisins og þær eftir atvikum bomar 
undir dómstóla, svo sem fram kemur í 19. og 21. gr.

I kaflanum er að öðm leyti að finna ákvæði sem með einum eða öðmm hætti snúa 
að framkvæmd á lögum þessum eða lögum um stjóm fiskveiða. Verða þau skýrð hér á 
eftir, hvert fyrir sig, eftir því sem ástæða þykir til.

Um 14. gr.
í samræmi við lög nr. 36/1992 er kveðið á um að Fiskistofa skuli hafa eftirlit með 

framkvæmd laganna, svo og eftirlitsmenn í þjónustu hennar. Tekið er fram að þessir 
aðilar hafi sömu heimildir til þess að rækja þetta eftirlitshlutverk og fram koma í lögum 
um stjóm fiskveiða, samanber nú lög nr. 38/1990, einkum 3. mgr. 17. gr. laganna. Þá er 
kveðið á um að Fiskistofa geti leitað aðstoðar lögreglu og Landhelgisgæslu í þessu skyni.

Um 15. gr.
í þessari grein er mælt svo fyrir að Fiskistofu sé skylt að svipta hvert það skip leyfi 

til veiða í atvinnuskyni sem veitt hefur umfram leyfilegt aflamark af einhverri fisktegund. 
Við mat á því hvort veitt hafi verið umfram aflamark í þessu sambandi verður að 
sjálfsögðu að taka tillit til heimilda til tegundatilfærslu og færslu aflaheimilda milli ára. 
Nær sviptingin til hvers konar veiða í atvinnuskyni, en er ekki einskorðuð við þá tegund 
eða tegundir sem of mikið hefur verið veitt af. Akvæði 2. og 3. mgr. eru skýrð í 
athugasemdum um IV. kafla og þarfnast ekki frekari skýringa.

Um 16. gr.
Hér er mælt svo fyrir að Fiskistofa skuli svipta skip leyfi til veiða í atvinnuskyni 

hafi útgerð, áhöfn eða aðrir þeir, sem í þágu útgerðar starfa, brotið gegn ákvæðum þessara 
laga. Með síðastnefndu orðalagi er átt við aðra starfsmenn en þá, sem eru í áhöfn skips, 
og jafnframt þá, er starfa í þágu útgerðar sem verktakar, til dæmis bifreiðastjóra og aðra 
stjómendur flutningstækja. Ákvæðið nær hins vegar að sjálfsögðu ekki til brota þeirra 
sjálfstæðu aðila sem útgerðin á viðskipti við með aflann t.d. ætti greinin ekki við ef aðili 
óháður útgerðinni verður uppvís að því að hafa rangt við varðandi úrtaksvigtun þannig 
að bæði hagsmunir útgerðar og almannahagsmunir séu fyrir borð bomir.

Um 17. gr.
Rétt þykir að Fiskistofa geti ákveðið að veiðieftirlitsmaður á hennar vegum skuli 

vera um borð í skipi í allt að tvo mánuði samfleytt ef skipið hefur ítrekað verið svipt 
leyfi samkvæmt 15. og 16. gr. Þessi heimild er eitt af þeim úrræðum, sem lagt er til að 
lögfest verði, til þess að koma í veg fyrir brot á þessum lögum og lögum um stjóm 
fiskveiða.

Um 18. gr.
Þarfnast ekki frekari skýringa.

Um 19. gr.
Hér er kveðið á um heimild til þess að skjóta ákvörðunum Fiskistofu samkvæmt 

14.-18. gr. til sjávarútvegsráðuneytisins með stjómsýslukæru. Um hana gilda almennar 
reglur, þar á meðal ákvæði VII. kafla stjómsýslulaga, að öðm leyti en því að lagt er til 
að kærufrestur verði einn mánuður í stað þriggja mánaða.

Um 20. gr.
Þarfnast ekki frekari skýringa.

Um 21. gr.
I greininni er, til að taka af allan vafa, mælt svo fyrir að ákvarðanir stjómvalda 

samkvæmt IV. kafla verði bomar undir dómstóla, sbr. 60. gr. stjómarskrárinnar. Ekki er 
þörf á að skjóta ákvörðunum Fiskistofu til sjávarútvegsráðuneytisins áður en þær verða 
bomar undir dómstóla af þeim sem hlut eiga að máli hverju sinni.

Um 22. gr.
Hér er lagt til að skylt sé að birta opinberlega upplýsingar um sviptingu veiðileyfa 

samkvæmt 15. og 16. gr., svo og afturköllun heimilda samkvæmt 18. og 20. gr. Eiga 
sömu rök við þessa grein og 23. gr.

Um 23. gr.
Lagt er til að lögfest verði sú meginregla að upplýsingar um úthlutun aflamarks til 

einstakra skipa og önnur þau atriði, sem upp em talin í greininni, skuli vera opinberar 
upplýsingar sem öllum skuli heimill aðgangur að. Ákvæðið er byggt á því sjónarmiði að 
almenningur skuli að öðru jöfnu eiga aðgang að upplýsingum í stjómsýslunni. Við það 
bætist þörf á því að sem flestir eigi kost á að fylgjast með framkvæmd laga á þessu 
sviði, en með því móti má fremur búast við að brot á lögunum upplýsist.

Um 24. gr.
Aður hefur verið gerð grein fyrir því að ástæða sé til að sama refsing liggi við 

alvarlegum brotum á þessum lögum og meiriháttar efnahagsbrotum. í greininni er hnykkt 
á því að um refsivert brot sé að ræða hvort sem það er framið af ásetningi eða gáleysi, 
auk þess sem hlutlæg refsiábyrgð er lögð á lögaðila í 25. gr. Þá er leitast við að þrengja 
nokkuð refsiramma frá því sem venja er, þar sem mælt er fyrir um tilteknar sektar- 
fjárhæðir vegna brota á lögunum þótt óhjákvæmilegt sé að láta dómstólum eftir verulegt 
svigrúm vegna þess hve brotin geta verið ólík að eðli og umfangi. Ef um er að ræða 
stórfelld eða ítrekuð ásetningsbrot er gert ráð fyrir að dæmt verði hvort tveggja refsivist 
og sektir.

Um 25. og 26. gr.
Þarfnast ekki frekari skýringa.

Um V. kafla.
I samræmi við hlutverk Fiskistofu er eðlilegt að fela henni að svipta skip leyfi til 

veiða í atvinnuskyni fyrir brot á lögum um stjóm fiskveiða í stað sjávarútvegs- 
ráðuneytisins, svo sem nú er fyrir mælt í 19. gr. laga nr. 38/1990. Til þess að tryggja 
samræmi í framkvæmd varðandi leyfissviptingar er lagt til að í þeim lögum verði vísað 
um það atriði til þessara laga. Jafnframt er ráð fyrir því gert, að ákvæði um refsingar og 
refsikennd viðurlög í lögum um stjóm fiskveiða verði samhljóða þeim ákvæðum í þessum 
lögum.

Um 27. gr.
Þarfnast ekki frekari skýringa.

Um 28.-30. gr.
Þessi ákvæði em sem fyrr segir samhljóða ákvæðum 24.-26. gr. og vísast til 

athugasemda um þær greinar.

Um 31. og 32. gr.
Greinar þessar þarfnast ekki skýringa.

Fylgiskjal I

Samstarfsnefnd um bætta umgengni um auðlindir sjávar

Hr. Sjávarútvegsráðherra, Þorsteinn Pálsson 
Sjávarútvegsráðuneytinu
Skúlagötu 4, Reykjavík

Reykjavík, 9. desember 1994

í samræmi við verkefhi Samstarfsnefndar um bœtta umgengni um auðlindir 
sjávar, eins og þau eru skilgreind i skipunarbréfi yðar til nefhdarinnar, dags. 26. maí 
1994, og samkvæmt sérstakri ósk í bréfi ráðuneytisins til nefhdarinnar, dags. 14. 
september 1994, færi ég yður hér með áfangaskýrslu nefhdarinnar sem ber titilinn 
Tillögur um úrræði gegn útkasti fisks og löndun framhjá vigt. Skýrslan var afgreidd á 
fundi nefhdarinnar 8. desember 1994 og er sameiginleg niðurstaða nefhdarinnar.

Virðingarfyllst,

f.h. Samstarfsnefhdar um bætta umgengni um auðlindir sjávar

Kristján Þórarinsson 
formaður nefhdarinnar

I. Inngangur

1. Skipun nefndar og verkefni
Samstarfsnefnd um bætta umgengni um auðlindir sjávar var skipuð með bréfi 

sjávarútvegsráðherra dags. 26. maí 1994. I nefndinni eiga eftirtaldir sæti:

Guðjón A. Kristjánsson, Farmanna- og fiskimannasambandi Islands 
Guðmundur Karlsson, Fiskistofu
Guðni Þorsteinsson, Hafrannsóknastofhun
Helgi Laxdal, Vélstjórafélagi Islands
Kristján Þórarinsson, Landssambandi íslenskra útvegsmanna (formaður) 
Snorri Rúnar Pálmason, Sjávarútvegsráðuneyti
Sævar Gunnarsscn, Sjómannasambandi Islands

Verkefhi nefndarinnar er margþætt. Samkvæmt skipunarbréfi er henni m.a. 
ætlað að reyna að meta í hve miklum mæli sjávarafla er varpað fyrir borð á íslenska 
fiskiskipaflotanum, leggja mat á að hvaða leyti núverandi aðferðir við veiði leiði til 
óæskilegs aukaafla, gera tillögur um betri kjörhæfhi veiðarfæra, kanna með hvaða hætti 
megi bæta nýtingu aukaafla og hvemig unnt sé að auka virkni veiðieftirlits.

Gott samstarf hefur tekist meðal nefhdarmanna og árangursrík skoðanaskipti 
hafa átt sér stað á starfstíma nefhdarinnar, og er þess vænst að framhald verði á. 
Nefhdarmenn eru sammála um mikilvægi markviss veiðieftirlits og óska þess að störf 
nefhdarinnar megi verða veiðieftirlitsaðilum til stuðnings.

2. Viðfangsefni áfangaskýrslu
Samfara miklum niðurskurði þorskveiðiheimilda nokkur undanfarin ár hafa í 

vaxandi mæli heyrst fullyrðingar á opinberum vettvangi þess efhis að miklu magni af 
veiddum fiski, einkum þorski, sé varpað í hafið aftur eða honum landað framhjá vigt 
eða tegund afla rangt skráð. Mjög mikið kvað að þessari umræðu er líða tók á síðasta 
fiskveiðiár. Vegna þessa fór sjávarútvegsráðuneytið þess á leit við nefhdina, með bréfi 
dags. 14.9.1994, að hún "...hraði sérstaklega tillögugerð er lýtur að því hvernig 
koma megi í veg fyrir að afla sé varpað fyrir borð og að aukinni virkni 
veiðieftirlits."

Nefhdin hefur orðið við þessum tilmælum, og hér á eftir fylgja tillögur til úrbóta 
sem nefhdarmenn hafa orðið ásáttir um að gera á þessu stigi. Tillögumar taka aðallega 
til almennra bolfiskveiða. Frekari tillögur hvað varðar sérveiðar, útbúnað veiðarfæra 
og aukaafla almennt eru væntanlegar síðar í vetur.

II. Lýsing vandans

1. Aðstæður sem leitt geta til útkasts fisks eða löndunar framhjá vigt
Hér verða teknar saman í stuttu máli skoðanir nefhdarmanna á því hvaða 

ástæður geta helst leitt til þess að fiski sé hent í sjóinn eða landað framhjá vigt. Af 
þessum ástæðum er sú fyrsta talin mikilvægust.

1. Hvati til að henda fiski eða landa framhjá vigt myndast helst þegar kvóti er mjög 
takmarkaður samanborið við veiðigetu skips. Viðleitni til að gera sem mest 

verðmæti úr heimiliðum afla kann þá að hafa þau áhrif að besti Qskurinn sé nýttur og 
lakari fiski hent. Ef lakari fiskinum er hent gerist það tæpast fyrr en viðkomandi 
skip er talið öruggt um að ná öllum sínum kvóta í viðkomandi tegund. Þess vegna 
er brottkast líklegast hjá kvótaminni skipum og þá einkum á síðari hluta fiskveiðiárs. 
Vandamálið getur svo versnað við blandaðar veiðar (t.d. almennar botnfiskveiðar) 
ef heimildir eru skertar til veiða á einni eða fáum tegundum (t.d. þorski) meðan 
nægur kvóti er til veiða á öðrum tegundum (t.d ýsu og ufsa). Við jafnlítinn 
þorskafla og nú er leyfður má ætla að útkast þorsks eða framhjálöndun hefjist því 
fyrr á fiskveiðiárinu sem þorskkvóti skips er minni miðað við annan botnfiskkvóta, 
og hefjist jafhvel í einhveijum mæli strax við upphaf fiskveiðiársins hjá kvótaminnstu 
skipunum. Er þetta, að mati nefndarmanna, stærsti vandinn sem nú er við að glíma.

2. Fiskur getur skemmst í veiðarfærum, t.d. getur fiskur sem ánetjast í botnvörpu 
skemmst. Netaveiðar skemma lítið af fiski ef dregið er daglega, en liggi net lengur í 
sjó getur svo til allur aflinn orðið lélegur og því verðlítill og jafhvel óhæfur til 
vinnslu. Helst er hætta á slíkum skemmdum þegar litlir netabátar leggja net í 
rysjóttri tíð fyrir opnu hafi.

3. Við sérveiðar með smáriðnum veiðarfærum sem ætlað er að veiða t.d. rækju, humar 
og annan smávaxinn fisk er hætta á að öðrum kvótabundnum fiski sé hent. Er það 
þá ýmist vegna þess að skipin eru ekki búin til nýtingar hans eða að fiskurinn er 
smár eða verðlítill eða skip hefúr ekki heimildir til veiða á viðkomandi tegund.

4. Fiski af óhefðbundnum tegundum er gjaman hent, enda oftast enginn kaupandi til 
staðar. Úr þessu hefur verið bætt verulega með tilkomu fiskmarkaða, 
Aflakaupabankans og með markaðsleit almennt.

5. Fiski er hent þegar sjómenn telja hann ekki hæfan til vinnslu. Þetta getur verið 
vegna þess að fiskurinn er sýktur eða haldinn snýkjudýrum þegar hann veiðist.

6. Fiski sem er ónýtanlegur sakir smæðar er hent. Þetta á einkum við um þorsk, karfa 
og ýsu sem veiðist á handfæri, línu, botnvörpu eða dragnót.

2. Mat á stærð vandans
Flestir sem til þekkja munu sammála um að umgengni um auðlindina og 

meðferð og nýting á fiski hafi batnað til muna á undanfomum áratug eða svo. Engu að 
síður geta komið upp ýmist staðbundin eða tímabundin umgengnisvandamál.

Erfitt er að meta hversu miklu af fiski er hent, og ekki augljóst hvemig best 
væri að standa að slíku mati. Nær útilokað má telja að hægt sé að meta af nákvæmni 
með þeim gögnum sem tiltæk eru hversu miklu er hent af fiski í sjóinn og hversu miklu 
er landað framhjá vigt. Þetta stafar af því að eðli málsins samkvæmt fer slíkt athæfi 
dult og hefúr eftirlit ekki beinst að því sérstaklega. Sögusagnir hafa hins vegar aukist 
undanfarið ár. Enda þótt líklegt megi telja að sögusagnir geri meira úr slæmri 
umgengni en tilefhi er til, eins og oft vill verða, þá er það samdóma álit nefhdarinnar að 
umgengni hafi versnað að undanfömu. Vegna þessa má ekki draga að spoma við 
útkasti fisks og löndun framhjá vigt.

Vettvangskönnun í ársbyijun 1992 leiddi í Ijós að litlu væri hent, en þá vom 
aðstæður e.t.v. aðrar en nú. Hægt væri að endurtaka leikinn nú og komast að nýrni 
niðurstöðu, en sú niðurstaða gæti fljótt orðið úrelt. Stakar mælingar á nokkurra ára 
fresti gæfu einungis skyndimyndir af flókinni atburðarás og væm næsta gagnslitlar.

í því skyni að afla vitneskju um útkast fisks á sjó hefur nefhdin sett af stað 
úrtakskönnun meðal íslenskra sjómanna. Vonast er til að þessi könnun gefi m.a. 
vísbendingu um hvort útkast hefur fremur aukist eða minnkað að undanfömu og hvaða 
tegundum af fiski helst er hent í sjóinn og hvers vegna.

Önnur leið sem til greina kæmi að fara við upplýsingaöflun, og líkJega gæti 
gefið nákvæmara mat á því magni fisks sem um er að ræða, er skipulegar mælingar á 
afla sambærilegra fiskiskipa sem veiða á sömu miðum, annars vegar með 
veiðieftirlitsmann um borð og hins vegar án eftirlitsmarms. Ef fjöldi slíkra mælinga 
væri nægilegur, og þær framkvæmdar með nógu reglubundnum hætti, mætti líta á mun 
á aflasamsetningu skipanna sem mælingu á því magni sem hent er. Samanburður á 
niðurstöðum eftir skipaflokkum, aflaheimildum einstakra skipa, veiðisvæðum, o.s. frv. 
gæti jafhframt aukið skilning á orsökum útkasts á hverjum tíma og gert kleift að beita 
almennum úrræðum frekar en einstökum lögregluaðgerðum til að kijást við vandann. 
Æskilegt væri að slíkar samanburðarmælingar yrðu reglulegur þáttur í starfi 
veiðieftirlits.

3. Aðdragandi vandans, hugsanlegar afleiðingar og nauðsyn lausnar
Vandamál vegna útkasts og löndunar framhjá vigt er talið nær einskorðað við 

þorsk. Rekja má vandann til bágs ástands þorskstofhsins. Þetta ástand stofhsins má að 
mestu rekja til mikillar veiði á uppvaxandi þorski á árunum 1987-1989, samfara slakri 
nýliðun í stofhinn frá og með 1985 árganginum. Um leið og verulega hefur verið 
dregið úr heimildum til veiða á þorski hafa heimildir til veiða sumra annarra tegunda 
botnfisks aukist. A þetta einkum við um ýsu og ufsa. Vegna þess hversu samtvinnaðar 
veiðar á þessum tegundum eru hefur aukin sókn í ýsu og ufsa leitt til aukins meðafla 
þorsks og e.t.v. til aukins þorskafla umfram takmarkaðar aflaheimildir.

Samkvæmt þessari lýsingu á eðli vandans er Ijóst að eina varanlega lausnin er 
efling þorskstofnsins. Takist það má vænta betra jafhvægis í sókn og afla eftir 
tegundum og betri tækifæra til hæfilegrar og arðbærrar sóknar í alla helstu nytjastofha.

Það er því frumforsenda árangurs að hvergi verði gefið eftir við 
fiskveiðistjórnun og aðgerðir til eflingar þorskstofnsins. Ef eftir væri gefið nú í 
þeim efhum, og aukinn þorskafli heimilaður, t.d. sem aukaafli við veiðar á öðrum 
tegundum, þá væri þess að vænta að sókn í aðrar tegundir ykist og vandamál vegna 
umframafla þorsks gætu enn versnað. Aukin sókn í aðrar tegundir, til að bæta upp 
tekjutap vegna minnkaðs þorskafla, gæti síðan leitt til minnkandi stofha þessara 
tegunda einnig, og þannig gæti vandamálið náð til fleiri tegunda, t.d. ýsu, e.t.v. ufsa, og 
svo koll af kolli. A endanum gæti sókn í verðminni tegundimar orðið mest, enda 
heimildir til veiða á þeim þá tiltölulega rúmar, og stórum hluta þess sem af verðmeiri 
tegundum veiddist hent í hafið aftur eða landað framhjá vigt vegna skorts á 
aflaheimildum. Þegar svo væri komið yrði ekki við neitt ráðið og afraksturinn af 
auðlindinni yrði enginn.

Utkast og framhjálöndun em tveir þættir sama vandamáls. Heyrst hafa raddir 
sem réttlæta löndun framhjá vigt með því að einungis þannig verði komist hjá því að 
henda fiski í sjóinn. Bæði brotin em þó jafii alvarleg hvað áhrif umframafla á 
þorskstofninn varðar. Þess vegna er nauðsynlegt að aðgerðir beinist af jöfhum þunga 
gegn báðum þessum þáttum samtímis.

I stuttu máli má því segja að stærsti vandinn við veiðamar sé fólginn í ójafhvægi 
í aflaheimildum milli tegunda: Erfitt er að veiða heimilað magn af ýsu og ufsa án þess 
að veiða meira en sem nemur heimiliðum þorskafla. A það skal bent, að vandinn sem 
við er að glíma er torleystur sama hvaða form á fiskveiðistjómun er viðhaft.

Það er því nauðsynlegt að aðgerðir til lausnar vandans miði að þvi að samræmi 
komist á á milli aflaheimilda þorsks og annarra botnfisktegunda sem halda sig á sömu 
slóð. Með því móti má vænta betra jafrivægis í sókn og afla eftir tegundum og 
arðbærari sóknar í alla helstu nytjastofha þegar fram líða stundir.

III. Tillögur nefndarinnar — meginþættir

I þessum kafla er gerð grein fyrir meginþáttum í tillögum nefhdarinnar. Nánari 
tillögur eru síðan útfærðar í kafla IV. hér á eftir.

Af greiningu nefhdarinnar á orsök vandans er þess ekki að vænta að neitt eitt 
ráð dugi til lausnar. Þess er hins vegar vænst að samverkandi áhrif margra mismunandi 
aðgerða geti dugað til að minnka útkast og framhjálöndun verulega.

Það er stórt sameiginlegt hagsmunamál útgerða og sjómanna að engir dragi sér 
stærri hlutdeild en þeim ber úr sameiginlegri auðlind. Sjávarútvegurinn hefúr þurft að 
færa miklar fómir vegna samdráttar í aflaheimildum. Ekki verður við það unað að 
nokkrir aðilar eyðileggi árangurinn af þessum fómum með þvi að taka meira en þeim 
ber og spilla þannig árangri aðhaldsaðgerða og torvelda uppbyggingu þorskstofnsins. 
Bæði útkast og framhjálöndun em því andstæð sameiginlegum hagsmunum útgerða, 
sjómanna og landsmanna allra.

Flestar útgerðir og flestir sjómenn hafa vilja til að virða settar reglur og ganga 
vel um auðlindina. Abyrgðartilfinning er mun gagnlegri en eftirlit eða lögregluaðgerðir. 
En eigi hóflegt og markvisst eftirlit að nægja þurfa viðurlög að vera ströng og ömgg 
þegar menn em staðnir að brotum.

Tillögum nefhdarinnar er því ætlað að verka á tvennan hátt:

1. Að breyta starfsumhverfi þannig að það auðveldi útgerðum og 
sjómönnum að fýlgja settum reglum og ganga vel um auðlindina;

2. Að auðvelda eftirlitsaðilum að upplýsa brot og fýlgja kæmm eftir þannig 
að til niðurstöðu leiði.

Megin tillögur nefhdarinnar em í 6 liðum sem hér segir:

1. Nauðsynlegt er að aflaheimildir byggi á vísindalegri ráðgjöf og að afli fari ekki 
framúr aflaheimildum. Þetta er mikilvægasta forsendan og sú sem hefur algeran 
forgang.

2. Stuðla ber að því að það sem veitt er af fiski komi að landi. Sjálfsagt er að 
skoða möguleika til breytinga á reglum í þessu augnamiði, en þó aðeins þannig að það 
leiði ekki til aukinnar þorskveiði við núverandi aðstæður því að þá mundi vandinn 
einungis aukast.

3. Reglur um veiðar og umgengni um auðlindina þurfa að vera einfaldar og 
skýrar og öllum kunnar. Hér vantar skýrari lagaákvæði en nú em í gildi þannig að 
auðveldara sé að kæra fyrir brot og fá brotlega aðila dæmda til refsingar.

4. Samræmi þarf að vera í aflaheimildum á milli tegunda. Enda þótt fiskimenn 
geti haft töluverð áhrif á tegundasamsetningu afla síns, t.d. með vali á ve'ðarfæmm, 
veiðistað og veiðitíma, þá em slíkum áhrifum takmörk sett. Vegna þessa má aldrei 
sækja svo stíft í eina tegund, að stofhminnkun hennar leiði af sér nauðsyn á svo 
stórfelldri sóknarminnkun að takmarki veiðar úr öðmm stofhum á sömu fiskislóð niður 
fýrir veiðiþol þeirra. T.d. væri slæmt ef til samdráttar þyrfti að koma í ýsuveiðum, ekki 

vegna ástands ýsustofnsins sjálfs heldur vegna ástands þorskstofnsins. Stjóma verður 
veiðum með þeim hætti að þær geti gengið upp á skynsamlegan og löglegan hátt. Sú 
staða má ekki koma upp að hnignun þorskstofhsins stefhi þessu grundvallaratriði í 
hættu og er því brýnt að snúa þessari þróun við.

5. Veiðieftirlit þarf að vera markvisst og beinast að vandamálum hvers tíma. 
Þannig á veiðieftirlit t.d. að leggja mesta áherslu á vemdun smáfísks þegar helstu 
stofhar em í góðu ástandi og yngstu árgangar em stórir, en leggja aukna áherslu á að 
fyrirbyggja útkast og löndun framhjá vigt þegar aflaheimildir em litlar og yngstu 
árgangar litlir og uppeldisstöðvar að mestu lokaðar fyrir veiðum.

6. Viðurlög við brotum þurfa að vera ströng og þyngjast við endurtekin brot. 
Beita þarf bæði veiðileyfissviptingum og kvótaskerðingum þegar menn verða uppvísir 
að því að varpa nýtanlegum fiski í sjóinn eða að landa framhjá vigt.

IV. Nánari tillögur nefndarinnar um aðgerðir

1. Jafnvægi aflaheimilda, stofnstærðir og meðafli í blönduðum 
veiðum

Almennar aðgerðir sem draga úr nánast hreinum þorskveiðum á næstu ámm 
geta hjálpað vemlega til við lausn vandans með því að þannig eykst svigrúm fyrir þorsk 
sem meðafla við aðrar veiðar. Þannig má fullvíst telja, að víðtækar lokanir á 
uppeldissvæðum þorsks, sem tóku gildi á síðasta ári, hafi komið í veg fyrir að vandinn 
verði ennþá stærri en ella, og sama má segja um veiðistopp um hrygningartímann. 
Mikilvægt er þó að viðhalda þeim sveigjanleika sem er einn helsti kostur 
aflamarkskerfis.

Þegar áhrif vandans á réttlætanlegt aflamark annarra tegunda em metin veröur 
að gera skýran greinarmun á tegundum, sem unnt er að veiða án þess að vemlegur 
meðafli þorsks fáist, og tegundum, sem ekki er unnt að veiða án þess að fá vemlegan 
afla af þorski með. Að því gefnu að um sé að ræða stofha í góðu ástandi mætti auka 
aflamark tegunda sem veiddar em án meðafla þorsks (t.d. rækjuveiðar í vörpu með 
seiðaskilju) en beita strangara aðhaldi en ella að aflamarki tegunda sem ógemingur er 
að veiða án þess að þorskur sé umtalsverður hluti aflans (t.d. ýsuveiðar).

Takist að endurreisa þorskstofhinn falla þessi sjónarmið af sjálfi sér úr gildi.

Að auki gerir nefhdin eftirfarandi tillögur:

1. Auka mætti aflaheimildir í rækju eins og kostur er og afrakstursgeta stofhsins leyfir. 
Þetta skal þó vera háð því skilyrði að seiðaskilja sé notuð við veiðamar á þeim 
svæðum þar sem fiskur heldur sig þannig að fiskur fáist ekki sem meðafli við 
veiðamar. Kostur þessa ráðs, umfram t.d. aukningu á ýsukvóta til að bæta mönnum 
upp skerðingu þorskveiðiheimilda, er sá að ekki yrði um blandaðar veiðar að ræða 
sem leiddu til aukins þorskafla umfram heimildir. Jafhframt væri þess að vænta að 
meiri þorskkvóti kæmi á markað frá þeim skipum sem snéru sér í auknum mæli að 
rækjuveiðum og þannig kæmust úthlutaðar þorskveiðiheimildir nær því að duga fyrir 
veiddum afla.

2. Þegar komist hefur á betra jafnvægi í stofnstærð og aflamarki milli tegunda mætti 
setja upp friðunarsvæði fýrir tegundir sem léttast er að veiða til þess að auðvelda að 
viðhalda þessu jafhvægi.

3. Geymsla veiðiheirrúlda á milli ára er almennt af hinu góða. Geymsla frestar veiðum 
og gefíir fiski aukinn tíma til vaxtar, bætir aflameðferð og eykur möguleika á 
stjómun og hagræðingu í rekstri. Versnandi ástand þorskstofhsins verður því ekki 
rakið til geymslu veiðiheimilda milli fiskveiðiára. Hins vegar verður að gera 
greinarmun á nýju aflamarki hvers fiskveiðiárs og heildaraflamarki sama árs, en með 
þvi er átt við nýúthfutað aflamark að viðbættu því sem geymt er frá fyrra ári. 
Fiskveiðiráðgjöf hefúr miðast við heildarafla en ákvarðanir stjómvalda virðast 
byggja á því að ráðgjöfin miðist við nýtt aflamark sem úthlutað er. Þetta misræmi 
þarf að lagfæra.

4. Á sama hátt og rannsóknir eru í vaxandi mæli fjölstofharannsóknir þarf ákvörðun 
aflamarks í auknum mæli að byggjast á fjölstofhasjónarmiðum. Slök staða eins 
stofhs í blönduðum veiðum (t.d. þorsks) gefur til kynna að sýna þurfi aðgát við 
úthlutun heimilda í aðrar tegundir á sömu fiskislóð (t.d. ýsu). Þannig þarf t.d. að 
gæta innbyrðis jafhvægis í kvóta þorsks, ýsu og ufsa. Með sömu rökum er réttmætt 
að leitast við að vemda fiskstofha sem standa veikt og gefa þeim svigrúm til 
stækkunar með því að beina sókn í vaxandi mæli í aðra stofha (t.d. rækju) sem veiða 
má án þess að fýlgi verulegur meðafli úr stofhum sem ætlunin er að vemda.

5. Lokun ýsuveiðisvæða vegna smáýsu getur orkað tvimælis ef slíkt leiðir til að 
ýsusóknin beinist að svæðum þar sem ýsuafli er tregari og meðaflahlutfall þorsks 
hærra. Lagt er til að Hafrannsóknastofhun verði falið að kanna áhrif ýsuveiða á 
mismuhandi svæðum á meðaflahlutfall þorsks og jafhframt að tekið verði tillit til 
niðurstaðna slíkrar könnunar þegar ákveðið er hvort loka skuli einstökum svæðum 
til vemdar smáýsu.

6. Afhema ætti þá reglu, að hluti undirmálsfisks teljist ekki til kvóta. Athuganir sýna 
að stór hluti þess fisks sem þannig er landað stenst mál, eða allt að 70-80%. 
Omögulegt er fyrir vigtarmenn að fýlgjast með því að þessi regla sé ekki misnotuð. 
Löndun netafisks sem undirmálsfisks fer nú vaxandi, og getur sá “undirmálsfiskur” 
verið 80 cm að lengd! Þessi regla leiðir einfaldlega til sjálftöku á kvóta og ætti að 
afhemast.

7. Hugsanlegt væri að setja skilyrði um lágmarksþorskkvóta fýrir þá sem ætla sér að 
stunda ýsu- eða ufsaveiðar.

8. Unnt er að minnka meðafla botnfisks við sérveiðar mjög verulega með 
veiðarfærabreytingum, t.d. með notkun þaklausrar vörpu á humarveiðum, seiðaskilju 
á rækjuveiðum, o.s.frv. Nota mætti sértæk veiðarfæri sem annað hvort skilja út 
ákveðnar tegundir eða ná betur til annarra tegunda. Dæmi um slikt eru rækjuvarpa 
með seiðaskilju og botnvörpur með hærra netopi til að ná ufsanum betur eða vörpur 
með lágu netopi til að veiða flatfisk. Nota ætti veiðarfæri með meiri kjörhæfhi til 
þess að veiða megi tegundir sem erfitt er að ná án þess að smáfiskur fýlgi með. Hér 
er t.d. átt við smáfiskaskilju, leggglugga o.fl. vegna ýsuveiða. Nefhdin mun taka 
þetta efhi til sérstakrar umfjöllunar síðar í vetur.

2. Reglur um skipulag veiða og umgengni um auðiindina

1. Bein lagaákvæði skortir um umgengni um auðlindir sjávar. Því þarf að setja beinar 
og ákveðnar lagareglur um umgengnina og viðurlög við brotum á þeim.

2. Utan eins lagaákvæðis, sem segir að skylt sé að koma með allan nýtanlegan fisk að 
landi nema lifvænlegan handfærafisk undir 50 cm lengd, eru engin skýr lög um 
umgengni um auðlindir sjávar né ákvæði í hegningarlögum um viðurlög við slæmri 
umgengni og útkasti fisks.

3. Nauðsynlegt er að gera þá kröfu til manna að þeir útvegi kvótann fyrst, veiði svo. 
Þetta mundi að visu gera þeim erfitt fyrir sem veiða fyrir aðra, auk þess sem menn 
eru oft að reyna að bjarga sér með þvi að leita að viðbótarkvóta. An þessa 
fyrirkomulags er hins vegar ekki hægt að koma í veg fyrir að veitt sé umfram 
heimildir. Gera verður þá kröfu til skipstjóra að þeir fýlgist með og þekki 
kvótastöðu skips, og til útgerða að þær láti skipstjóra vita af breytingum á 
kvótastöðu

4. Sú regla þarf að gilda að kvótalaus skip fái ekki veiðileyfi. Stöðva ber skip strax og 
þau fara fram úr aflaheimiidum. Aflaskráningar hafha verða þvi að berast daglega til 
Fiskistofu.

5. Banna ætti minnstu netabátunum að stunda netaveiðar yfir háveturinn (nóv.-feb.) 
þegar veður eru verst og oft ekki hægt að vitja neta með nógu reglulegum hætti.

6. Gera verður þá kröfu til þeirra sem sérveiðar stunda, að þeir hafi aflaheimildir fyrir 
þeim meðafla sem vænta má í þau veiðarfæri og á þeim veiðisvæðum þar sem veitt 
er. Lágmarks meðaflakvóti gæti tekið mið af skráðri reynslu af meðafla mismunandi 
tegunda við viðkomandi sérveiðar eftir veiðisvæðum og gerð og útbúnaði 
veiðarfæra. Með sama hætti ættu grásleppubátar ekki að fá veiðiieyfi nema tryggt sé 
að þeir hafi kvóta fýrir kvótabundnum meðafla.

7. Svipta ætti skip veiðileyfi ef afladagbókarfærslur eru ítrekað rangar. Rétt færð 
afladagbók gegnir þýðingarmiklu hlutverki í fiskifræðirannsóknum og 
fiskveiðiráðgjöf. Fela ætti Fiskistofu og Landhelgisgæslu að hafa eftirlit með þvi að 
skráning upplýsinga í afladagbók sé fullnægjandi.

8. Setja þarf hámark á afla hvers krókabáts, þvi að upplýst er, að nokkuð er um að 
kvótafiskur sé fluttur um borð í krókabáta fýrir löndun. T.d. mætti takmarka aflann 
við þau mörk sem 85% krókabáta héldu sig undir undanfarið fiskveiðiár.

3. Veiðieftirlit

1. Stuðningur við veiðieftirlit er mikiivæg forsenda fiskveiðistjómunar, einkum þegar á 
reynir eins og nú. Veiðieftirlitsmenn ná árangri með ráðleggingum og samtölum við 
menn, auk þess að gefa skýrslur um það sem miður fer og kæra fyrir brot á reglum. 
Nú er því ekki rétti tíminn til að minnka veiðieftirlit eða skerða umsvif þess.
Veiðieftirlit, bæði á sjó og landi, ætti að fá forgang fram yfir önnur verkefhi á meðan 
þorskstofiiinn eflist og vandinn gengur yfir.

2. Aðilar sem hafa eftirlitshlutverki að gegna eru veiðieftirlit Fiskistofu, 
Hafrannsóknastofhun, Landhelgisgæslan og hafharyfirvöld, auk útvegsmanna og 
sjómanna. Skipulag og stjómun veiðieftirlits ætti að vera í höndum Fiskistofu. 
Hlutverk Hafrannsóknastofhunar í veiðieftirliti ætti að vera að veita fiskifræðilega 
ráðgjöf. Landhelgisgæslan og hafharyfirvöld ættu að aðstoða Fiskistofu við 
framkvæmd eftirlitsins. Samtök útvegsmanna og sjómanna ættu að koma á framfæri 
við Fiskistofu ábendingum um helstu brotalamir í framkvæmd laga um stjóm 
fiskveiða og skyld mál, auk þess að fýlgjast með framkvæmd veiðieffiríits og veita 
Fiskistofu aðhald í þeim efhum.

3. Hlutverk veiðieftirlits Fiskistofu ætti að vera þríþætt: (i) Að afla upplýsinga um 
veiðar og meðferð á afla, m.a. með beinum mælingum á afla, sem gera kfleift að meta 
hvemig umgengni um auðlindina er háttað. Þetta er mikilvægt, því að með þessu 
fæst yfirsýn yfir stöðu mála og möguleikar skapast á árangursríkum almennum 
aðgerðum. (ii) Að fýlgjast með veiðum og grípa inni þegar umgengni er slæm. (iii) 
Að fýlgjast með löndun. (iv) Að fýlgjast með vigtun, bæði á höfh og í húsum. (v) 
Að safha sýnum úr afla fýrir Hafrannsóknastofnun.

4. Skipulegt eftirlit þarfnast sífelldrar endurskoðunar. Þörf er á sveigjanleika í 
verkefhum veiðieftirlitsmanna þannig að hægt sé að taka eftirlitsmenn úr 
venjubundnum verkefhum og fela þeim aðkallandi verkefhi.

5. Aherslur hafa verið að breytast í veiðieftirliti. Vegna víðtækra friðunaraðgerða á 
uppvaxtarslóðum þorsks er nú minni þörf en áður á að fýlgjast með hlut smáfisks í 
afla, en meiri þörf á að fýlgjast með að veiddum afla sé landað. Ekki er síður 
mikilvægt að löndun aflans sé réttilega skráð, bæði hvað varðar magn og tegund, og 
að aflatölum sé strax komið til Fiskistofú. Áfrarn þarf að stuðla að því að áherslur í 
veiðieftirliti séu sveigjanlegar eftir aðstæðum á hverjum tíma og að veiðieftirlitsmenn 
séu ekki bundnir við einstök verkefhi í langan tíma samfellt (t.d. um borð í nýjum 
frystitogurum).

6. Veita þarf Veiðieftirliti virkt aðhald. Til greina kemur að skipa samráðsnefhd 
sjómanna og útgerðarmanna sem komi til veiðieftirlits ábendingum um atburði og 
ástand á hveijum tíma. Þessi samráðsnefhd gæti byggt starf sitt m.a. á 
trúnaðarmörmum um borð í sem flestum fiskiskipum af mismunandi gerðum og frá 
öllum landshlutum.

7. Safha þarf upplýsingum um hveijir gerast brotlegir og fýlgjast með ítrekuðum 
brotum.

8. Herða þarf eftirlit með þeim fiskiskipum sem hafa litlar þorskveiðiheimildir miðað 
við eðlilega aflasamsetningu eða aðrar vísbendingar gefa ástæðu til að fýlgjast 
sérstaklega með.

9. Astæða er til að gera gangskör að því að bakreikna afla hjá fýrirtækjum, sem þátt I 
eftirliti með aflaskráningu, eins og áður tíðkaðist.

10. Fylgjast þarf með veiðum og afla krókabáta sem fá óvenjulega mikinn afla eða auka 
afla sinn verulega frá fýrra ári og kanna hvort þeir séu að flytja afla annarra í land.

1 l.Fylgjast þarf með skipum þar sem búnaður eða viðskiptahættir gefa tilefhi til að ætla 
að fiskur sé stærðarvalinn.

3.1. Eftirlit á sjó
1. Unnt þarf að vera að framkvæma skyndiskoðanir á afla um leið og hann kemur úr 

sjó. Gera ætti tilraun með að leigja báta í nokkra daga í senn af og til á 
fiskveiðiárinu til eftirlits á grunnslóð, auk þess að efla frekar samvinnu 
Veiðieftirlits og Landheigisgæslu á djúpslóð. Reynslan af slíkri tilraun gæti 
hjálpað til við að skera úr um það hvort þöif er á að gera út a.m.k. eitt eftirlitsskip 
sem að auki gæti nýst til kannana á lokuðum svæðum og til sérstakra 
veiðarfærarannsókna sem beinast að því að minnka smáfisk I afla.

2. Bera þarf aflamagn og samsetningu saman við afla annarra sambærilegra skipa á 
sömu miðum með hliðsjón af kvótastöðu og kvótasamsetningu viðkomandi skipa, 
og setja eftirlitsmenn um borð I skip sem skera sig úr.

3. Fjölga þarf veiðieftirlitsmönnum á sjó (eru nú 3-5 á hveijum tíma) og beina þeim
jafhan í þau verkefhi sem talin eru brýnust.

3.2. Landeftirlit og hafnir
1. I samvinnu við Hafnasamband sveitarfélaga og aðra hagsmunaaðila þarf að setja 

lögformleg skilyrði sem hafhir þurfa að uppfylla til þess að þar megi landa fiski, 
og beita hafhir sviptingu löndunarleyfis ef eftirliti og skráningu afla er verulega 
áfátt. Eftirlit með fiskihöfhum verði í höndum Fiskistofu, sem jafhframt fái vald 
til að svipta hafhir tímabundið leyfi til að taka á móti fiski.

2. Hafnir þurfa að skrá allan landaðan afla strax til Fiskistofu (þ.m.t. áætlanir v. 
úrtaksvigtana og gámaútflutnings) og Fiskistofa að athuga kvótastöðu skipa 
daglega með sjálfvirkum hætti (Lóðsinn). Fylgja þarf eftir reglum um tímanlega 
skráningu úrtaksvigtana. Stoppa þarf skip fljótt þegar þau fara framúr 
aflaheimildum sinum.

3. Efla þarf reglubundið eftirlit með hafharvogum, sem sýni hversu mikilvæg störf 
vigtarmanna eru, og auðvelda vigtarmönnum að fá liðsinni utanfrá. Þetta má gera 
með þjálfun, námskeiðum, og siðferðilegum stuðningi.

4. Fela þarf vigtarmönnum að sannreyna hvaða fisktegund er verið að vigta hverju 
sinni eftir því sem við verður komið.

5. Aflatölur í Lóðsi skulu teljast endanlegar aflatölur í stað ráðstöfunarskýrslna frá 
Fiskifélagi Islands. Með þessu móti lægi kvótastaða hvers skips ávallt fyrir.

6. Nauðsynlegt er, að ávallt liggi Ijóst fýrir hver er handhafi afla og ber ábyrgð á 
honum og vigtun hans. Um þetta þarf að setja skýrar reglur.

7. Dagleg skrá yfir allan landaðan afla hvers skips verði hengd upp samdægurs á 
áberandi stað hjá hverri hafnarvog.

4. Viðurlög

1. Viðurlög við brotum eiga að vera ströng og ákveðin og öllum Ijós, bæði 
sjómönnum og útgerðarmönnum. Við endurtekin brot ber að beita hertum 
viðurlögum.

2. Viðurlögum er ekki beitt með nægilega öruggum hætti. Einfalt samhengi er á milli 
eftirlits og viðurlaga: Hert viðurlög draga úr þörf á eftirliti.

3. Stytta þarf boðleiðir frá veiðieftirlitsmönnum til þeirra sem taka ákvarðanir um 
viðurlög. Aðgerðavald ætti að vera í höndum Fiskistofu og einungis að koma til 
kasta Sjávarútvegsráðuneytis eftirá þegar úrskurði Fiskistofu er áfrýjað. Hér er 
átt við sviptingu veiðileyfa tímabundið vegna útkasts eða löndunar framhjá vigt 
eða vegna veiða umfram kvóta.

4. Setja þarf skýrar reglur um hvaða viðurlög mismúnandi brot hafa í for með sér. 
Beita þarf hertum viðurlögum við endurtekin brot, þ.m.t. sviptingu veiðileyfis í 
ákveðinn tíma sem lengist við hveija endurtekningu eða með álagi á kvóta (missir 
aflamarks) sem eykst við endurtekin brot.

5. Flýta þarf opinberri meðferð kærumála.

5. Ymsar ábendingar

1. Útkast afla hefur í för með sér sóun því að fiskurinn lifir yfirleitt ekki af
meðferðina.

2. Útkast og framhjálöndun skekkir þær tölur sem úttektir á fiskistofiium og 
fiskveiðiráðgjöf byggist á. Minnkandi tiltrú á aflatölum leiðir óhjákvæmilega til 

aukins vægis togararalls og annarra gagna sem ekki eru fengin ffá veiðum í 
atvinnuskyni þegar ástand þorskstofhsins er metið.

3. Eitt það alvarlegasta við aðstæður sem knýja menn til að henda fiski, eða 
umræður um útkast, er að við það getur virðing fyrir reglum um meðferð afla og 
stjómun fiskveiða minnkað.

4. Bent skal á, að grásleppuveiðar krókaleyfisbáta leiða til verulegs meðafla af 
þorski. Hér er því um að ræða fijálsar netaveiðar á þorski. Slíkt samræmist ekki 
núgildandi lögum um stjóm fiskveiða. A þessum vanda þarf að taka.

Fylgiskjal II.

Samstarfsnefnd um bætta umgengni 
um auðlindir sjávar

Umsögn um

Frumvarp til laga 

um umgengni um auðlindir sjávar 

(sbr. þskj. 706, lagt fyrir Alþingi á 118. löggjafarþingi 1994-95.)

Skýrsla til sjávarútvegsráðherra 
September 1995

I. Inngangur

Samstarfsnefhd um bætta umgengni um auðlindir sjávar var skipuð með bréfi 
sjávarútvegsráðherra dags. 26. maí 1994. I nefhdinni eiga eftirtaldir sæti:

Guðjón A. Kristjánsson, Farmanna- og fiskimannasambandi Islands
Guðmundur Karlsson, Fiskistofu
Guðni Þorsteinsson, Hafrannsóknastofhun
Helgi Laxdal, Vélstjórafélagi Islands
Kristján Þórarinsson, Landssambandi íslenskra útvegsmanna (formaður)
Snorri Rúnar Pálmason, Sjávarútvegsráðuneyti
Sævar Gunnarsson, Sjómannasambandi Islands

Benedikt Valsson tók sæti sem varamaður fyrir Guðjón A. Kristjánsson í lok ágúst 
1995.

Verkefhi nefndarinnar er margþætt. Samkvæmt skipunarbréfi er henni m.a. 
ætlað að reyna að meta í hve miklum mæli sjávarafla er varpað fyrir borð á íslenska 
fiskiskipaflotanum, leggja mat á að hvaða leyti núverandi aðferðir við veiði leiði til 
óæskilegs aukaafla, gera tillögur um betri kjörhæfni veiðarfæra, kanna með hvaða hætti 
megi bæta nýtingu aukaafla og hvemig unnt sé að auka virkni veiðieftirlits.

Nefhdin skilaði áfangaskýrslu til sjávarútvegsráðherra i desember s.l. sem bar 
heitið Tillögur um úrrœði gegn útkasti fisks og löndun framhjá vigt. í framhaldi af því 
lét sjávarútvegsráðherra skrifa Frumvarp til laga um umgengni um auðlindir sjávar 
(431. mál, þskj. 706, lagt fyrir Alþingi á 118. löggjafarþingi 1994-95). Frumvarpið 
hlaut ekki afgreiðslu á síðasta þingi.

A fundi nefhdarinnar þann 21. júní s.l. fór sjávarútvegsráðherra þess á leit að 
nefhdin færi yfir þær hugmyndir sem fram hafa komið í opinberri umræðu um útkast og 
legði mat á þær, og þær hugmyndir sem þættu áhugaverðar yrðu skoðaðar nánar. 
Einnig óskaði hann þess að m.t.t. þessara athugana yrði frumvarp það um umgengni um 
auðlindir sjávar, sem lagt var fram i vetur, endurskoðað á grundvelli núverandi 
nýtingarstefhu og lagðar fram tillögur til breytingar ef þörf þætti til. Vænti hann þess 
að álit nefhdarinnar lægi fyrir í byijun september svo að unnt reyndist að leggja 
endurskoðað frumvarp fram í þingbyijun.

Nefndin hefur nú lokið þessu verkefhi og birtist umsögn nefhdarinnar hér á 
eftir. Að loknum athugunum á ýmsum gagnlegum upplýsingum og ábendingum í 
viðhorfskönnun sem nefndin gerði á meðal sjómanna á liðnum vetri og í umfjöllun 
fjölmiðla í vor um útkast þá hafa þessar upplýsingar einungis stutt og undirbyggt það 
álit sem fram kemur í áfangaskýrslu nefhdarinnar frá því í desember s.l.

Að þessari vinnu lokinni eru nefhdarmenn í meginatriðum sömu skoðunar og 
fram kemur í áfangaskýrslunni frá því í desember s.I. Nefndin hefur sett umsögn sína í 
það form að hver grein frumvarpsins er rædd sérstaklega og annað hvort studd óbreytt 
eða tillaga gerð um breytingar.

II. Umsögn nefndarinnar

1. Meginniðurstaða nefndarinnar

Nefndin styður helstu sjónarmið sem fram koma í frumvarpi því um umgengni 
um auðlindir sjávar sem lagt var fram á síðasta þingi. Nefhdin lýsir sig fylgjandi 
framgangi slíks frumvarps, en gerir þó tillögur um breytingar í einstökum atriðum. 
Tillögur nefndarinnar snerta tæknilegar útfærslur, framkvæmd laganna, og þann kafla 
sem ^allar um viðurlög við brotum á lögunum. Tillögur nefhdarinnar um breytingar 
eru raktar í einstökum atriðum hér á eftir. Benedikt Valsson gerir fyrirvara um umsögn 
um 25. og 26. grein. Nefndarmenn rita nöfh sín hér undir þessu til staðfestingar.

Reykjavík, 7. september 1995

2. Umsögn um einstakar greinar frumvarpsins

I. KAFLI 
Almenn ákvæði

1. gr. fjallar um markmið. Nefndin telur ekki tilefhi til athugasemda.

II. KAFLI
Veiðar

2. gr. §allar um að koma skuli með allan afla að landi. Hér þarf að kveða skýrar að því 
að ekki sé skylt að koma með að landi afla eða úrgang sem ekki er unnt að nýta með 
arðbærum hætti. Þannig falli niður orðin “...getur ráðherra ákveðið með reglugerð að 
heimilt sé...” í 2. mgr. og í staðinn komi orðin “...skal ráðherra ákveða með reglugerð 
að heimilt sé...” Einnig þarf að gera undantekningu varðandi kvótabundinn fisk sem er 
sýktur, selbitinn eða skemmdur á annan hátt sem ekki hefði verið unnt að fyrirbyggja á 
veiðum af því tagi sem um ræðir hveiju sinni.

3. gr. fjallar um bann við netaveiði minnstu bátanna yfir háveturinn, í samræmi við 
tillögur nefhdarinnar frá því í desember s.l. Nefndin telur þó, að markið sé sett of hátt 
með því að miða við 30 brúttótonn.

4. gr. segir að Fiskistofa skuli fylgjast með afla skipa eftir stærð og gerð skips og 
veiðarfæra og veiðislóð og veiðitíma. Einnig að skip skuli við upphaf veiðiferðar hafa 
aflamark fyrir þeim kvótabundna afla sem líklegt sé að veiðist. Þetta er í aðalatriðum í 
samræmi við tillögur nefhdarinnar. Þó þarf að skrifa “aflaheimildir” í stað “aflamarks” 
til þess að ekki sé litið framhjá möguleikum á tegundatilfærslum og 5% umframafla 
sem kerfið býður uppá. Oleyst er þá ennfremur hvemig Fiskistofa á að fá upplýsingar 
um veiðislóð og veiðitíma umfram það sem staður og stund löndunar gefur til kynna.

Ljóst er að erfitt hlýtur að vera að framfylgja þessari grein. Engu að síður er 
þessi grein gagnleg því að hún leggur siðferðislegar skyldur á herðar útgerðar og 
skipstjóra og undirbyggir síðari ákvæði frumvarpsins um sviptingu veiðileyfis veiði skip 
umfram aflaheimildir.

Sjálfsagt hlýtur að teljast að Fiskistofa fylgist með afla skipa. Nýlundan er sú 
að nú ber að flokka þessar upplýsingar jafnharðan eftir stærð og gerð skips og 
veiðarfæra og veiðislóð og veiðitíma. Slík vinnubrögð geta verið til bóta og stuðlað að 
markvissara veiðieftirliti. Kveða þarf á um að tilteknir aðilar aðrir en Fiskistofa skuli 
hafa aðgang að þessum upplýsingum jafnóðum: sjávarútvegsráðuneytið og samtök 
sjómanna og útvegsmanna. Slíkur aðgangur að upplýsingum mundi veita Fiskistofu 
aðhald og gera hagsmunaaðilum í sjávarútvegi auðveldara að koma gagnlegum 
ábendingum til Fiskistofu.

5. gr. veitir Fiskistofu heimild til að áætla afla á skip sem ekki geta útskýrt veruleg 
frávik í aflasamsetningu miðað við afla annarra sambærilegra skipa á sömu fiskislóð á 
sama tíma. Þessi grein er varasöm. Mjög er ólíklegt að Fiskistofa treysti sér til að 
beita slíkri heimild í raun og því er hætt við að greinin reyndist dauður bókstafhr. Ef

hins vegar Fiskistofa tæki upp á því að beita þessari heimild þá væri búið að snúa 
venjulegum reglum um sönnunarbyrði á haus og ásakanir um misbeitingu valds mundu 
fylgja í kjölfarið. Þetta ákvæði getur aðeins orðið til tjóns í óbreyttri mynd. Nefhdin 
leggur því til að greinin falli niður.

6. gr. segir að draga skuli veiðarfæri, sem skilin eru eftir í sjó, með reglubundnum hætti 
og veitir Fiskistofu heimild til að draga slík veiðarfæri á kostnað eigenda verði 
misbrestur á. Hér vantar að kveða skýrt á um að veiðieftirlit Fiskistofij geti fylgst með 
þegar net eru dregin og þannig mælt afla um leið og hann kemur úr sjó. Ennfremur 
þarf að tengja þetta tvennt þannig að menn geti ekki vikið sér undan því að draga með 
eðlilegum hætti þegar veiðieftirlitsmenn eru á staðnum.

Vegna þess að veður geta verið válynd þarf á eftir orðunum “með 
reglubundnum hætti” að bæta við orðunum “eftir því sem aðstæður leyfa.”

III. KAFLI
Vigtun sjávarafla

7. gr. fjallar um vigtun afla úr stofrium sem halda sig a.m.k. að einhveiju leyti innan 
íslenskrar lögsögu. Almenna reglan er sú að aflinn skuli veginn í innlendri höfh, en 
ráðherra getur, að uppfylltum vissum skilyrðum, heimilað vigtun í erlendri höfh. Hér er 
ekki tekið á viðfangsefninu með nægilega almennum hætti hvað landanir í erlendum 
höfhum varðar, sem býður heim hættunni á geðþóttaákvörðunum. Þar eð viðfangsefhið 
er umgengni um auðlindir sjávar, en ekki stefha í atvinnumálum, þá telur nefhdin 
æskilegra að í lögum af þessu tagi sé eingögngu fjallað um hvaða almenn 
lágmarksskilyrði erlendar hafhir þurfi að uppfylla til þess að þar megi landa fiski af 
íslandsmiðum. Eðlilegt er að þau skilyrði séu þau sömu og gilda um íslenskar 
fiskihafnir.

8. gr. kveður á um vigtun með löggiltum hafnarvogum. Fiskistofu er veitt heimild til 
að veita undanþágur frá þessu að uppfylltum tilgreindum skilyrðum.
Lokamálsgrein þessarar greinar veitir sjávarútvegsráðuneytinu heimild til að banna 
vigtun á afla í einstökum höfnum ef aðstaða eða eftirlit er ófullnægjandi.

Nefhdin leggur til að orðin “...í eigu hafhar” í 2. ml. 1. mgr. falli niður, enda er 
fyrirkomulag eignarhalds á vog ekkert aðalatriði gagnvart umgengni um auðlindir 
sjávar að mati nefhdarinnar. Ennfremur leggur nefhdin til að 3. ml. 1. mgr. orðist svo: 
"Vigtun skal framkvæmd af starfsmanni hafhar eða öðrum sem hlotið hefúr til þess 
löggildingu.”

Til greina kærni að snúa við ákvæði um heimild til að banna vigtun á afla í 
einstökum höfnum og segja þess í stað að einungis megi landa sjávarafla i þeim höfhum 
sem sjávarútvegsráðuneytið heimilar. Skilyrði heimildar sé að höfnin uppfylli kröfur um 
aðstöðu og eftirlit.

Mikilvægi þess að taka ákvæði af þessu tagi upp í lög um meðferð sjávarafla 
helgast af nauðsyn fiskveiðistjómunar og eftirlits með framkvæmd hennar. I eðli sýni 
kveður slíkt ávæði á um hvar og við hvemig aðstæður fiskiskip megi láta sjávarafla af 
hendi til annars aðila. Sveitarfélög hljóta að sækjast eftir að sýna fæmi til að taka á 
móti fiski og stuðla þannig að atvinnu heima.

Nefhdin leggur því til að hafinn verði undirbúningur að slíku fyrirkomulagi, í 
samvinnu við Hafhasamband sveitarfélaga. Ákvæði þessa efnis gæti tekið á sig 
eftirfarandi mynd:

“Fiskiskipum skal óheimilt að landa sjávarafla í öðrum höfnum en þeim sem 
sjávarútvegsráðuneytið heimilar og uppfylla kröfur um aðstöðu og eflirlit 
sem nánar skal kveðið á um í reglugerð. Sjávarútvegsráðherra er heimilt 
að veita aðlögunartíma að þessu ákvæði til allt að tveggja ára.”

9. gr. leggur sjálfsagðar skyldur á herðar vigtarmönnum. Ekki er tilefni til 
athugasemda.

10. gr. kveður á um aðgang Fiskistofu og hafharyfirvalda að skipum, verkunum, 
o.s.frv. og upplýsingaskyldu hafnaryfirvalda gagnvart Fiskistofu. Grein þessi er 
nauðsynleg og ekki tilefhi til athugasemda.

11. gr. skyldar skipstjóra til að landa og láta vigta aflann aðgreindan eftir tegundum og 
skyldar skipstjómarmenn vinnsluskipa til að halda vinnsludagbók fyrir Fiskistofu. Þetta 
ákvæði er gagnlegt en ekki fullnægjandi: Hér þarf einnig að leggja sérstaka 
eftirlitsskyldu á hafhimar. Mæla þarf svo fyrir að starfsmenn á hafharvogum skuli af og 
til sannreyna að rétt tegund afla sé gefm upp með beinni skoðun úrtaks úr lönduðum 
afla a.m.k. daglega og gefa Fiskistofu mánaðarlegt yfirlit um niðurstöðumar. Slíkt 
yfirlit mætti síðan gera að skilyrði heimildar til að taka á móti fiski, sbr. aths. við 8. gr. 
Nefndin leggur ennfremur til að lokamálsgrein 11. gr. umorðist svo: “Skipstjórar 
veiðiskipa sem vinna afla um borð skulu bera ábyrgð á útfyllingu afladagbókar og að 
vinnsludagbók sé haldin í samræmi við reglur þar um.”

12. gr. leggur þær skyldur á ökumann flutningstækis afla að hann kynni sér 
samsetningu farmsins og aki stystu leið frá skipshlið að hafharvog og gefi vigtarmanni 
réttar upplýsingar um aflann. Gagnlegt er að skylda ökumann til að aka rakleitt með 
aflann frá bryggju að vog. Hins vegar er vafasamt að ökumaður geti með góðu móti 
sannreynt tegundasamsetningu farmsins ef t.d. ólíkum fisktegundum er blandað saman í 
sama keri. Ekki er vert að leggja á ökumann ábyrgð sem hann er ekki í aðstöðu til að 
standa undir. Nefndin leggur því til að orðunum “eins og kostur er” verði bætt inn í 
fyrstu málsgrein, sem yrði þá svohljóðandi: “Ökumaður flutningstækis er flytur afla frá 
skipshlið skal kynna sér samsetningu farmsins eins og kostur er og gefa vigtarmanni 
upplýsingar um hann samkvæmt bestu vitund.”

13. gr. skyldar kaupanda afla til að ganga úr skugga um að afli hafi verið löglega veginn 
og til að skila skýrslu um ráðstöfun aflans. Ekki er tilefni til athugasemda við þessa 
grein.

IV. KAFLI
Framkvæmd og viðurlög

14. gr. segir að Fiskistofa og eftirlitsmenn í hennar þjónustu annist eftirlit með 
framkvæmd laga þessara. Þetta má heita sjálfsagt ákvæði. Þó vantar að geta þess, að 
bæði starfsmenn hafha og Landhelgisgæslan hafa mikilvægu eftirlitshlutverki að gegna. 
Bæta mætti við textann setningu “og skal Fiskistofa leita samvinnu við hafhir við 
eftirlitið. Ennfremur væri æskilegt að bæta við greinina eftirfarandi málsgrein: 
”Jafhframt skulu áhafnarmenn varðskipa gegna hlutverki veiðieftirlitsmanna.” Með

þessu móti geta skip Landhelgisgæslu sinnt veiðieftirliti án þess að senda þyrfti um 
borð menn frá Fiskistofu. Athuga þarf nánar lagahlið hvað varðar réttindi og skyldur 
áhafharmanna á varðskipum.

15. gr. fjallar um sviptingu veiðileyfis skipa sem veitt hafa umfram aflamark og 
viðvörun til útgerða þegar aðeins tíundi hluti aflamarks er eftir. Ákvæði af þessu tagi er 
nauðsynlegt og byggir viðurlög á hlutlægum grunni, og væntir nefhdir þess að svipting 
veiðileyfis verði aðal úrræðið gegn brotum á lögunum. Taka þarf skýrt fram, að 
ákvæði þessu er ekki ætlað að refsa útgerðum sem enn geta nýtt sér tegundatilfærslu og 
heimild til veiða 5 % umfram aflamark, sbr. 10. gr. laga um stjóm fiskveiða. 
Fyrirmælin um að senda skuli út viðvörun gefa útgerðum nauðsynlegt tækifæri til 
andmæla ef gögn Fiskistofu um kvótastöðu kunna að vera röng. I stað sjálfvirkrar 
reglu um hvenær senda skuli út viðvaranir, sem hafa mundi í för með sér mikið óþarfa 
pappírsflóð og truflun á störfum Fiskistofu, telur nefhdin gagnlegra að leggja það í 
hendur Fiskistofu að meta hvort tilefrii sé til aðvarana um að á aflaheimildir gangi, og 
þá jafnframt að binda sviptingu veiðileyfis skv. grein þessari því skilyrði að viðvörun 
hafi áður verið send til útgerðar. Nefhdin leggur því til að 3. mgr. falli niður.

16. gr. fjallar um sviptingu veiðileyfis skipa ef í Ijós er leitt að útgerð eða áhöfh hefur 
brotið gegn lögunum. Veiðileyfissvipting stendur lengur ef um ítrekuð brot er að ræða. 
Þessi grein er í samræmi við tillögur nefhdarinnar. Hér er mikil ábyrgð lögð á herðar 
starfsmanna útgerða og þyrfti því að kynna þetta ákvæði vel fyrir öllum aðilum. Einnig 
er Fiskistofu fengið mikið vald til stjómvaldsaðgerða. Kveða þarf nánar á um hvemig 
Fiskistofa skuli meta það hvenær telst “í Ijós leitt” að aðilar séu brotlegir. Einnig þarf 
að setja einhver takmörk þannig að ekki sé gripið til sviptingar veiðileyfis fyrir minnstu 
brot. Greinin sjálf, lítið breytt, er þó nauðsynleg því að annars er hætt við að erfitt 
verði að stöðva stærstu lögbijótana í tæka tíð til að fyrirbyggja frekari skaða.

17. gr. heimilar Fiskistofu að setja veiðieftirlitsmann um borð í skip þeirra aðila sem 
gerst hafa itrekað brotlegir við lögin og greiði útgerðin kostnaðinn. Þetta ákvæði gæti 
haft fyrirbyggjandi áhrif. Nefndin leggur til að síðasti málsliður falli niður, enda vísar 
hann til 5. gr. sem nefhdin leggur til að falli niður .

18. gr. kveður á um að brot á ákvæðum um vigtun sjávarafla skuli leiða til sviptingar 
undanþágu frá skylduvigtun á hafnarvog. Nefhdin leggur til þá breytingu, að brot geti 
leitt til slíkrar undanþágusviptingar.

19. gr. veitir heimild til málskots til sjávarútvegsráðuneytis vegna ákvarðana Fiskistofu, 
án þess þó að réttaráhrif ákvarðana frestist. Þessi grein veitir réttarvemd og er ekki 
tilefni til athugasemda.

20. gr. heimilar ráðuneytinu að svipta þá uppboðsmarkaði rekstrarleyfi sem gerast 
brotlegir við lögin. Þetta ákvæði gæti haft fyrirbyggjandi áhrif og er ekki tilefhi til 
athugasemda.

21. gr. heimilar að ákvarðanir séu bomar undir dómstóla, án þess þó að réttaráhrif 
ákvarðana frestist. Þessi grein veitir réttarvemd og er ekki tilefhi til athugasemda.

22. gr. skyldar Fiskistofii til að birta opinberlega upplýsingar um sviptingu 
veiðiheimilda, þ.m.t. auðkenni skips, tilefni sviptingar og tímabil sviptingar; einnig 
upplýsingar um sviptingu undanþágu frá skyldu til vigtunar á hafharvog og sviptingu 
rekstrarleyfis uppboðsmarkaðar. Þetta ákvæði gæti haft fyrirbyggjandi áhrif og er ekki 
tilefhi til athugasemda.

23. gr. kveður á um að upplýsingar um aflahlutdeild einstakra skipa, úthlutun 
aflamarks, veiðar og ráðstöfún aflaheimilda skuli vera opinberar. Einnig er Fiskistofu 
gert að birta opinberlega upplýsingar um þau skip sem veitt hafa umfram heimildir og 
um álagningu gjalds vegna ólögmæts sjávarafla. Almennt eru þessi ákvæði til bóta og 
því leggur nefndin til að þessi grein standi óbreytt.

24 gr. verndar starfsmann sem segir frá brotum á lögunum gegn viðurlögum af hálfú 
vinnuveitanda. Hér er á ferðinni afar viðkvæmt ákvæði sem hefur verið illa tekið af 
sjómönnum. Þykir mörgum að hér sé seilst of langt í þá átt að hvetja menn til að koma 
upp um félaga sína og samstarfsmenn og óttast þeir að grein þessi verði misnotuð með 
skelfilegum afleiðingum fyrir starfsandann um borð í fiskiskipum. Þar sem telja verður 
litlar líkur á því að þessi grein skili nokkrum árangri í raun, en skapi þess í stað alvarleg 
vandamál við veiðamar, telur nefndin farsælast að hún verði felld niður.

25. gr. fjallar um beitingu viðurlaga í formi sekta og varðhalds, gjalds vegna upptöku 
ólögmæts sjávarafla og sviptingu skipstjómarréttinda. Hér er vikið í veigamiklum 
atriðum frá tillögum nefndarinnar, en þær gerðu ekki ráð fyrir fjársektum eða varðhaldi. 
Viðurlög skulu þyngjast við ítrekuð brot og er greinin að því leytinu í samræmi við 
tillögur nefhdarinnar. Grein þessi hefur mætt andstöðu og þótt bera vott um refsigleði.

Gera verður athugasemd við niðurlag fyrstu málsgreinar þess efhis að sektum 
og varðhaldi megi beita “hvort sem þau {brotin} em framin af ásetningi eða gáleysi”, 
og leggur nefndin til að niðurlagi málsgreinarinnara verði breytt. Gáleysisbrot mættu 
varða sektum, en fráleitt fangelsi. Víst er að textinn óbreyttur mundi vekja andúð á 
málinu i heild og torvelda framgang þess.

Nefhdin gerði í desember s.l. tillögur um tvenns konar viðurlög við brotum: 
Annars vegar sviptingu veiðileyfis og hins vegar skerðingu aflaheimilda. Þessi viðurlög 
hafa þau áhrif að halda viðkomandi skipi frá veiðum og hljóta því af sjálfu sér að bæta 
umgengni um auðlindina. Meginmunurinn á tillögum nefhdarinnar og viðurlögum í 
þessari grein er sá, að skv. þessari grein á að hneppa menn í varðhald eða beita þá 
sektum, sem varla kemur I veg fyrir veiðar skips með t.d. nýjum mönnum. Viðurlög 
skv. þesssari grein bæta því ekki umgengni um auðlindir sjávar með beinum hætti. T.d. 
gæti skipshöfn haldið uppteknum hætti með nýjum skipstjóra meðan sá gamli er í 
varðhaldi.

Nefndarmenn telja þessi ákvæði of ströng og skaða frumvarpið og hafa af þessu 
nokkrar áhyggjur, enda eru nefndarmenn sammála um að mjög mikilvægt sé að þær 
meginreglur sem í frumvarpinu felast nái fram að ganga í lögum sem fyrst.

Hugsanleg lausn er sú að fangelsisvist skuli aðeins beitt þegar um er að ræða 
gróf og ítrekuð brot. Slík lausn væri í samræmi við þá meginhugsun I tillögum 
nefhdarinnar að refsingar skuli þyngjast við ítrekuð brot.

Loks leggur nefndin til að lokamálsgreinin, um sviptingu skipstjómarréttinda, 
falli niður.

26. gr. segir að sektir megi jafnt gera lögaðila sem einstaklingi og að tilraun og 
hlutdeild í brotum á lögunum sé refsiverð eftir því sem segir í almennum 
hegningarlögum. Ekki er ástæða til að gera athugasemd við þessa þætti greinarinnar.

í greininni er að auki að finna svohljóðandi setningu: “Þrátt fyrir ákvæði 1. 
mgr. 25. gr. má ákvarða lögaðila sekt þótt sök verði ekki sönnuð á fyrirsvarsmenn eða 
starfsmenn hans eða aðra þá einstaklinga, sem í þágu hans starfa, enda hafi brotið orðið 
eða getað orðið til hagsbóta fyrir lögaðilann.” Hér er því kveðið á um hlutlæga ábyrgð 
lögaðila á brotum, þ.e.a.s. til að draga lögaðilann til ábyrgðar þarf ekki að sýna fram á 
sök neins, hvorki í formi ásetnings né gáleysis. I vinnu þeirri sem leiddi til 
áfangaskýrslu nefhdarinnar á síðasta ári voru nefiidarmenn á einu máli um það að 
umræðan um bætta umgengni um auðlindir sjávar yrði að höfða til áhafha og útgerða 
fiskiskipa jafnt. Ef árangur á að nást verður að leggja ábyrgðina á umgengninni um 
auðlindina jafht á herðar þessara aðila og má enginn skorast undan. I Ijósi þessa getur 
nefhdin fallist á að nauðsynlegt geti verið að hafi í lögunum ákvæði um hlutlæga ábyrgð 
á brotum.

27. gr. hljóðar svo: “Mál út af brotum gegn lögum þessum skulu sæta meðferð 
opinberra mála.” Ekki er tilefhi til athugasemda.

V. KAFLI 
Breyting á lögum nr. 38,15. maí 1990, 

um stjórn fiskveiða með síðari breytingum.

Þessi kafli breytir lögum úm stjóm fiskveiða og bætir við refsiákvæðum, til samræmis 
við efhi fyrri kafla frumvarpsins. Varðandi athugasemdir við einstakar greinar vísast til 
athugasemda við fyrri kafla frumvarpsins hér að ofan.

28. gr. fjallarum sviptingu veiðileyfa, sbr. 15. & 16. gr.

29. gr. fjallar um sektir og varðhald, gjaldtöku vegna ólögmæts sjávarafla og sviptingu 
skipstjómarréttinda, sbr. 25. gr.

30. gr. ftallar um að sektir megi jafnt gera lögaðila sem einstaklingi og að tilraun og 
hlutdeild í brotum á lögunum sé refsiverð eftir því sem segir í almennum 
hegningarlögum og kveður á um hlutlæga ábyrgð, sbr. 26.gr.

31. gr. kveður á um að mál út af brotum á lögum um stjóm fiskveiða skuli sæta 
meðferð opinberra mála.

VI. KAFLI 
Breyting á lögum nr. 54,16. maí 1992, 

um fullvinnslu botnfiskafla um borð í veiðiskipum með síðari breytingum

Þessi kafli fjallar ekki um umgengni um auðlindir sjávar og er því ekki á verksviði 
nefhdarinnar.

VII. KAFLI
Ymis ákvæði

35. gr. veitir ráðherra heimild til að setja reglugerð á grundvelli laganna. Þetta ákvæði 
er nauðsynlegt.

36. gr. fjallar um gildistöku laganna.

Fylgiskjal III.

Meginmál frumvarps til laga um umgengni um auðlindir sjávar sem lagt var fyrir 
Alþingi á 118. löggjafarþingi 1994-1995 er hér birt til hægðarauka þar sem sá texti var 
lagður til grundvallar í umsögn samstarfsnefndar um bætta umgengni um auðlindir sjávar 
sem birt er sem fylgiskjal II.

Frumvarp til laga
um umgengni um auðlindir sjávar.

(Lagt fyrir Alþingi á 118. löggjafaþingi 1994-95.)

I. KAFLI
Almenn ákvæði.

L gr.
Markmið laga þessara er að bæta umgengni um auðlindir sjávar og stuðla að því að 

þær verði nýttar með sjálfbærum hætti er tryggi til langs tíma hámarksafrakstur fyrir 
íslensku þjóðina.

II. KAFLI
Veiðar.
2. gr.

Skylt er að hirða og koma með að landi allan afla. Þó getur ráðherra ákveðið með 
reglugerð að sleppa skuli lifandi fiski, sem er undir tiltekinni lengd og fæst í ákveðin 
veiðarfæri.

Þrátt fyrir ákvæði 1. mgr. getur ráðherra ákveðið með reglugerð að heimilt sé að 
varpa fyrir borð fisktegundum sem ekki sæta takmörkunum á leyfilegum heildarafla enda 
hafi viðkomandi tegund ekki verðgildi. Þá getur ráðherra með reglugerð heimilað að 
varpað sé fyrir borð innyflum, hausum, afskurði og öðru sem fellur til við verkun eða 
vinnslu afla um borð enda verði þessi fiskúrgangur ekki nýttur með arðbærum hætti. Um 
skyldur varðandi skip sem leyfi hafa til fullvinnslu um borð fer eftir ákvæðum laga um 
fullvinnslu botnfiskafla um borð í veiðiskipum.

3. gr.
Bátum undir 30 brúttótonnum að stærð er óheimilt að stunda veiðar með 

þorskfisknetum frá 1. nóvember til febrúarloka. Liggi brúttótonnamæling á báti ekki fyrir 
skal miðað við 30 brúttórúmlestir.

4. gr.
Fiskistofa skal fylgjast með aflasamsetningu fiskiskipaflotans þannig að jafnan liggi 

fyrir sem gleggstar upplýsingar um aflasamsetningu skipa eftir stærð og gerð skips, gerð 
og búnaði veiðarfæra, veiðislóð og veiðitíma.

Óheimilt er að hefja veiðiferð skips sem leyfi hefur til veiða í atvinnuskyni með 
aflamarki nema skipið hafi aflamark sem telja má líklegt að dugi fyrir afla í ferðinni,

jafnt þeirri tegund eða þeim tegundum sem veiði beinist sérstaklega að sem og líklegum 
meðafla af öðrum tegundum.

5. gr.
Skeri aflasamsetning skips sig úr aflasamsetningu annarra skipa er hliðstæðar veiðar 

stunda og útgerð skipsins getur ekki gefíð fullnægjandi skýringu á því fráviki með 
staðfestum upplýsingum um annan búnað veiðarfæra, aðra veiðislóð eða önnur veruleg 
efnisleg frávik frá veiðimynstri skipa er hliðstæðar veiðar stunda skal Fiskistofa áætla 
skipinu viðbótarafla af þeim tegundum sem ætla má að vantaldar séu. Afli sem áætlaður 
er samkvæmt þessari grein telst með þegar metið er hversu mikið af aflamarki skips er 
náð hverju sinni og getur hann orðið grundvöllur álagningar sérstaks gjalds vegna 
ólögmæts sjávarafla að fullnægðum skilyrðum laga um það efni.

6. gr.
Net og önnur veiðarfæri, sem skilin eru eftir í sjó, skulu dregin með eðlilegum og 

reglubundnum hætti.
Fiskistofu er heimilt að taka eða láta taka upp veiðarfæri, sem ekki hefur verið vitjað 

með eðlilegum hætti. Sama á við um veiðarfæri sem liggja í sjó eftir að veiðitímabili 
lýkur, svo og veiðarfæri sem eru á svæðum, þar sem notkun þeirra er óheimil.

Fiskistofa skal krefja eigendur veiðarfæra, sem dregin eru úr sjó samkvæmt heimild 
í 2. mgr., um kostnað sem af því hlýst. Verði ekki upplýst hver er eigandi veiðarfæra er 
Fiskistofu heimilt að selja veiðarfærin og rennur andvirði þeirra að frádregnum kostnaði 
til Hafrannsóknastofnunarinnar.

III. KAFLI
Vigtun sjávarafla.

7. gr.
Allur afli sem íslensk skip veiða úr stofnum sem að hluta eða öllu leyti halda sig í 

efnahagslögsögu íslands skal veginn í innlendri höfn. Ráðherra getur með reglugerð 
heimilað að ísfiski sé landað í erlendum höfnum enda sé hann seldur á opinberum fisk- 
mörkuðum þar sem vigtunaraðferðir og eftirlit er viðurkennt af Fiskistofu. Þá getur 
ráðherra heimilað með reglugerð að bræðslufiski sé landað í fiskimjölsverksmiðjur 
erlendis, enda sé eftirlit með löndun og vigtun afla talið fullnægjandi. Þegar sérstaklega 
stendur á t.d. vegna alvarlegrar vélarbilunar, getur Fiskistofa heimilað að skip sem vinna 
afla um borð landi erlendis. Skal slíkt leyfí bundið því skilyrði að útgerð skipsins greiði 
kostnað vegna ferðar eftirlitsmanns til að fylgjast með löndun úr skipinu erlendis eða 
kostnað vegna annarra eftirlitsaðgerða sem Fiskistofa telur nauðsynlegar.

8. gr.
Allur afli skal veginn á hafnarvog í löndunarhöfn þegar við löndun aflans. Skal við 

vigtunina nota löggilta vog í eigu hafnar. Vigtun skal framkvæmd af starfsmanni hafnar 
sem hlotið hefur til þess löggildingu. Sé hafnarvog ekki í verstöð eða ef sérstakar ástæður 
eru fyrir hendi getur Fiskistofa leyft vigtun með öðrum hætti.

Fiskistofa getur veitt einstökum aðilum undanþágu frá vigtun á hafnarvog að fenginni 
umsögn hafnaryfirvalda á löndunarstað. Slíkt leyfí skal því aðeins veitt að veruleg 
vandkvæði séu á því að vega aflann á hafnarvog, eftirlit hafnar sé nægilegt og innra 
eftirlit þess aðila sem í hlut á sé traust, auk þess sem vigtunarbúnaður sé löggiltur og 
vigtun framkvæmd af löggiltum vigtarmanni.

Sjávarútvegsráðuneytið getur bannað löndun á sjávarafla í einstökum höfnum, ef 
nauðsynleg aðstaða er ekki fyrir hendi til að vigta aflann, skrá hann eða senda upplýsingar 
um landaðan afla til Fiskistofu. Einnig er unnt að banna löndun ef sannað þykir að eftirlit 
hafnar með löndun og vigtun sjávarafla sé ófullnægjandi eða skráningu ábótavant.

9. gr.
Löggiltir vigtarmenn er vigta sjávarafla skulu gæta þess að fara í hvívetna eftir 

reglum um framkvæmd vigtunar, skráningu upplýsinga og skil á þeim.

10. gr.
Eftirlitsmönnum Fiskistofu og starfsmönnum hafnaryfirvalda er heimill aðgangur að 

fiskiskipum, flutningstækjum, fiskverkunum og birgðageymslum sem nauðsynlegur er til 
að vigta sjávarafla eða hafa eftirlit með vigtun hans. Hafnaryfirvöld skulu senda Fiskistofu 
jafnharðan upplýsingar um landaðan afla í því formi sem ráðherra ákveður með reglugerð.

Ráðuneytið skal að höfðu samráði við samgönguráðuneytið og Hafnasamband 
sveitarfélaga kveða nánar á um það í reglugerð hvemig afli skuli veginn og upplýsingum 
um landað aflamagn safnað.

11. gr.
Skipstjóra fískiskips er skylt að halda afla um borð í skipi sínu aðgreindum eftir 

tegundum. Verði því ekki komið við vegna smæðar báts skal afli aðgreindur eftir 
tegundum við löndun. Skipstjóra fiskiskips er skylt að láta vigta hverja tegund sérstaklega. 
Ber honum að tryggja að réttar og fullnægjandi upplýsingar um aflann berist til 
vigtarmanns.

Skipstjómarmönnum veiðiskipa sem vinna afla um borð skal auk afladagbókar skylt 
að halda um vinnslu aflans sérstaka vinnsludagbók sem Fiskistofa leggur til.

12. gr.
Ökumaður flutningstækis er flytur afla frá skipshlið skal kynna sér samsetningu 

farmsins og gefa vigtarmanni réttar og fullnægjandi upplýsingar um hann. Ökumanni er 
óheimill annar akstur með óveginn afla en stystu leið frá skipshlið að hafnarvog, að 
undanteknum þeim tilvikum þegar Fiskistofa hefur veitt undanþágu frá vigtun á 
hafnarvog, sbr. 2. mgr. 8. gr.

13. gr.
Kaupandi afla skal ganga úr skugga um að afli sem tekið er við hafi verið veginn 

samkvæmt gildandi reglum um vigtun sjávarafla.
Kaupandi afla skal fylla út og skila skýrslum um ráðstöfun afla í því formi og með 

þeim hætti er ráðuneytið ákveður.

IV. KAFLI
Framkvæmd og viðurlög.

14. gr.
Fiskistofa og eftirlitsmenn í hennar þjónustu annast eftirlit með framkvæmd laga 

þessara. Heimildir Fiskistofu og eftirlitsmanna samkvæmt lögum um stjóm fiskveiða gilda 
um eftirlit samkvæmt lögum þessum.

15. gr.
Fiskistofa skal svipta hvert það skip leyfi til veiða í atvinnuskyni sem veitt hefur 

umfram aflamark. Veita skal skipi leyfi að nýju ef aflamark þess á fiskveiðiárinu er aukið 
þannig að afli skipsins á fiskveiðiárinu rúmist innan aflamarksins.

Nú veiðir skip ítrekað umfram aflamark á sama fiskveiðiári og skal þá svipta það 
leyfi til veiða í atvinnuskyni, til viðbótar því sem segir í 1. mgr., í tvær vikur við fyrstu 
ítrekun, í sex vikur við aðra ítrekun en til loka fiskveiðiárs við þriðju ítrekun, þó aldrei 
skemur en tólf vikur.

Þegar veitt hefur verið eða aflamarki ráðstafað þannig að einungis standi eftir einn 
tíundi hluti eða minna af aflamarki af einhverri tegund sem skipi var úthlutað í upphafi 
fiskveiðiárs, skal Fiskistofa tilkynna útgerð skips um þá stöðu og jafnframt að til 
leyfissviptingar kunni að koma samkvæmt 1. og 2. mgr. Skal útgerð gefinn kostur á að 
kynna sér gögn er málið varðar og koma athugasemdum sínum á framfæri.

16. gr.
Fiskistofa skal svipta skip leyfi til veiða í atvinnuskyni ef í Ijós er leitt að útgerð 

eða áhöfn skips eða aðrir þeir sem í þágu útgerðar starfa brjóta gegn ákvæðum laga 
þessara.

Við fyrsta brot skal leyfissvipting ekki standa skemur en tvær vikur og ekki lengur 
en tólf vikur eftir eðli og umfangi brots. Við ítrekuð brot skal svipting ekki standa skemur 
en sex vikur og ekki lengur en eitt ár.

17. gr.
Sé skip ítrekað svipt leyfi til veiða í atvinnuskyni samkvæmt 15. og 16. gr. laga 

þessara getur Fiskistofa ákveðið að veiðieftirlitsmaður skuli vera um borð á kostnað 
útgerðar í tiltekinn tíma, allt að tveimur mánuðum. Skal útgerð skips þá greiða allan 
kostnað sem hlýst af veru eftirlitsmanns um borð þar með talinn launakostnað. Sama 
gildir ef ítrekað er beitt áætlun samkvæmt 5. gr.

18. gr.
Fiskistofa skal afturkalla undanþágu samkvæmt 2. mgr. 8. gr. ef hlutaðeigandi aðili, 

fyrirsvarsmenn hans, starfsmenn eða aðrir þeir sem í þágu hans starfa hafa brotið gegn 
III. kafla laga þessara eða reglum settum samkvæmt þeim kafla.

19. gr.
Ákvörðunum Fiskistofu samkvæmt þessum kafla verður skotið til ráðuneytis enda 

sé það gert innan eins mánaðar frá því að aðila var tilkynnt um ákvörðun. Kæra 
samkvæmt þessari grein frestar ekki réttaráhrifum ákvörðunar.

20. gr.
Ráðuneytinu er heimilt að svipta uppboðsmarkað fyrir sjávarafla rekstrarleyfi 

samkvæmt lögum um það efni ef markaður eða þeir sem í þágu hans starfa hafa brotið 
gegn ákvæðum III. kafla laga þessara eða reglum settum samkvæmt honum.

21. gr.
Ákvarðanir stjómvalda samkvæmt þessum kafla má bera undir dómstóla. Slíkt 

málskot frestar ekki réttaráhrifum ákörðunar.

22. gr.
Fiskistofa skal reglulega birta opinberlega upplýsingar um sviptingu veiðiheimilda 

samkvæmt þessum kafla. Skal þar tilgreina heiti skips, skipaskrámúmer, útgerð skips, 
tilefni leyfissviptingar og til hvaða tímabils svipting nái. Þá skulu birtar opinberlega 
ákvarðanir um afturköllun heimilda samkvæmt 18. og 20. gr. laga þessara.

23. gr.
Upplýsingar um aflahlutdeild einstakra skipa, úthlutun aflamarks til þeirra, veiðar 

einstakra skipa og ráðstöfun aflaheimilda eru opinberar upplýsingar sem öllum er heimill 
aðgangur að. Fiskistofa skal reglulega birta upplýsingar um þau skip sem veitt hafa 
umfram aflaheimildir. Þá skal Fiskistofa árlega birta upplýsingar um álagningu gjalds 
vegna ólögmæts sjávarafla á liðnu fiskveiðiári.

24. gr.
Nú skýrir starfsmaður útgerðar eða annars vinnuveitanda frá því að ákvæði laga 

þessara eða laga um stjóm fiskveiða hafi verið brotin og má vinnuveitandi þá ekki beita 
starfsmanninn neins konar viðurlögum af því tilefni, svo sem með því að segja honum 
upp starfi, skerða laun hans eða önnur kjör, nema í Ijós verði leitt að upplýsingamar hafi 
í meginatriðum verið rangar. Verði starfsmaður beittur viðurlögum af hálfu vinnuveitanda 
í kjölfar skýrslugjafar verður vinnuveitandinn að færa sönnur á að til þeirra hafi verið 
gripið af öðm tilefni.

25. gr.
Brot gegn ákvæðum laga þessara og reglum settum samkvæmt þeim varða sektum, 

varðhaldi eða fangelsi allt að sex árum, hvort sem þau em framin af ásetningi eða gáleysi.
Við fyrsta brot skal sekt eigi nema lægri fjárhæð en 400.000 krónum og eigi hærri 

fjárhæð en 4.000.000 krónum eftir eðli og umfangi brots. Við ítrekaó brot skal sekt eigi 
nema lægri fjárhæð en 800.000 krónum og eigi hærri fjárhæð en 8.000.000 krónum, 
sömuleiðis eftir eðli og umfangi brots.

Beita skal ákvæðum laga um sérstakt gjald vegna ólögmæts sjávarafla vegna brota 
gegn lögum þessum eftir því sem við á.

Nú er skipstjóri ítrekað dæmdur sekur um brot samkvæmt 1. mgr. og skal þá svipta 
hann skipstjómarréttindum um tiltekinn tíma, allt að fimm árum.

26. gr.
Sektir má jafnt gera lögaðila sem einstaklingi. Þrátt fyrir ákvæði 1. mgr. 25. gr. má 

ákvarða lögaðila sekt þótt sök verði ekki sönnuð á fyrirsvarsmenn eða starfsmenn hans 
eða aðra þá einstaklinga, sem í þágu hans starfa, enda hafi brotið orðið eða getað orðið 
til hagsbóta fyrir lögaðilann. Með sama skilorði má einnig gera lögaðila sekt ef 
fyrirsvarsmenn eða starfsmenn hans eða aðrir einstaklingar sem í þágu hans starfa hafa 
gerst sekir um brot.

Tilraun og hlutdeild í brotum á lögum þessum er refsiverð, eftir því sem segir í 
almennum hegningarlögum.

27. gr.
Mál út af brotum gegn lögum þessum skulu sæta meðferð opinberra mála.

V. KAFLI
Breyting á lögum nr. 38, 15. maí 1990, 

um stjórn fiskveiða með síðari breytingum.
28. gr.

Akvæði 19. gr. laganna orðist svo:
Fiskistofa skal svipta skip Jeyfi til veiða í atvinnuskyni fyrir brot á lögum þessum, 

eftir því sem nánar er fyrir mælt í lögum um umgengni um auðlindir sjávar.

29. gr.
Akvæði 20. gr. laganna orðist svo:
Brot gegn ákvæðum laga þessara, reglum settum samkvæmt þeim og ákvæðum 

leyfisbréfa varða sektum, varðhaldi eða fangelsi allt að sex árum, hvort sem þau eru 
framin af ásetningi eða gáleysi.

Við fyrsta brot skal sekt eigi nema lægri fjárhæð en 400.000 krónum og eigi hærri 
fjárhæð en 4.000.000 krónum eftir eðli og umfangi brots. Við ítrekað brot skal sekt eigi 
nema lægri fjárhæð en 800.000 krónum og eigi hærri fjárhæð en 8.000.000 krónum, 
sömuleiðis eftir eðli og umfangi brots.

Beita skal ákvæðum laga um sérstakt gjald vegna ólögmæts sjávarafla vegna brota 
gegn lögum þessum eftir því sem við á.

Nú er skipstjóri ítrekað dæmdur sekur um brot samkvæmt 1. mgr. og skal þá svipta 
hann skipstjómarréttindum um tiltekinn tíma, allt að fimm árum.

30. gr.
Við lögin bætist ný grein, 20. gr. a, er orðist svo:
Sektir má jafnt gera lögaðila sem einstaklingi. Þrátt fyrir ákvæði 1. mgr. 20. gr. má 

ákvarða lögaðila sekt þótt sök verði ekki sönnuð á fyrirsvarsmenn eða starfsmenn hans 
eða aðra þá einstaklinga, sem í þágu hans starfa, enda hafi brotið orðið eða getað orðið 
til hagsbóta fyrir lögaðilann. Með sama skilorði má einnig gera lögaðila sekt ef 
fyrirsvarsmenn eða starfsmenn hans eða aðrir einstaklingar sem í þágu hans starfa hafa 
gerst sekir um brot.

Tilraun og hlutdeild í brotum á lögum þessum er refsiverð, eftir því sem segir í 
almennum hegningarlögum.

31. gr.
Við lögin bætist ný grein, 20. gr. b, er orðist svo:
Mál út af brotum gegn lögum þessum skulu sæta meðferð opinberra mála.

VI. KAFLI
Breyting á lögum nr. 54, 16. maí 1992, 

um fullvinnslu botnfiskafla um borð í veiðiskipum með síðari breytingum.
32. gr.

Akvæði til bráðabirgða er verði ákvæði til bráðabirgða I orðist svo:
Skipum, sem hafið hafa fullvinnslu botnfiskafla fyrir 22. júní 1992, skal veittur 

frestur til að fullnægja kröfum laganna eða reglugerða settra samkvæmt þeim. Er 
fresturinn við það miðaður að innan hans sé heimilt að halda áfram fullvinnslu botnfisks 
með svipuðum hætti og hafin var fyrir gildistöku laganna. Skal fresturinn vera til 1. 
janúar árið 2000 en ráðherra getur með reglugerð ákveðið að tilteknum kröfum um 
nýtingu skuli fullnægt fyrr. Þetta ákvæði tekur einnig til nýrra fullvinnsluskipa hafi verið 

samið um smíði eða kaup á þeim fyrir 22. júní 1992. Sama gildir hafi verið samið um 
breytingar á eldri skipum í fullvinnsluskip fyrir þann tíma.

33. gr.
Við lögin bætist nýtt ákvæði merkt II. ákvæði til bráðabirgða er orðist svo:
Frá gildistöku laga þessara og til 1. janúar árið 2000 er þrátt fyrir ákvæði laga þessara 

óheimilt að veita leyfi til fullvinnslu botnfiskafla um borð í öðrum skipum en þeim sem 
slíkt leyfi hafa fengið fyrir gildistöku laga þessa. Ráðherra getur vikið frá þessu ef skip 
sem fullvinnsluleyfi hefur ferst eða verður fyrir altjóni.

34. gr.
Við lögin bætist nýtt ákvæði merkt III. ákvæði til bráðabirgða er orðist svo: 
Sjávarútvegsráðherra skal láta endurskoða lög þessi og skal þeirri endurskoðun lokið 

fyrir upphaf fiskveiðiárs þess er hefst 1. september 1998.

VII. KAFLI 
Ýmis ákvæði.

35. gr.
Ráðherra getur með reglugerð kveðið nánar á um framkvæmd laga þessara.

36. gr.
Lög þessi öðlast þegar gildi. Jafnframt fellur úr gildi 16. gr. 1. nr. 38/1990, um stjóm 

fiskveiða, samanber 11. gr. 1. nr. 36/1992 og 10. gr. 1. nr. 87/1994.

Fylgiskjal IV.

Samstarfsnefnd um bætta umgengni um auðlindir sjávar

Hr. sjávarútvegsráðherra, Þorsteinn Pálsson
Sj ávarútvegsráðuneytinu
Skúlagötu 4
150 Reykjavík

Reykjavík, 29. nóvember 1995

Efhi: Frumvarp til laga um umgengni um auðlindir sjávar

A 31. fundi sínum þann 29. nóvember, ræddi nefndin drög að frumvarpi til laga um 
umgengni um auðlindir sjávar dags. 21.11.1995. Nefndarmenn urðu sammála um að 
veita frumvarpinu stuðning sinn. Þó vill nefndin koma á framfæri ábendingum varðandi 
tvö atriði.

I fyrsta lagi visar nefiidin til fimdar með ráðherra þann 27. nóvember sl. þar sem 
ráðherra greindi frá hugmynd sinni um að nefndin héldi áfram störfum og yrði til 
ráðgjafar í málum er varða umgengni um auðlindir sjávar. Nefndin lítur því svo á að 
ráðuneytið muni við nánari útfærslu á reglugerðum er byggja á þessum lögum hafa 
samráð við nefndina.

I öðru lagi vill nefndin vekja athygli á hugsanlegum vanda varðandi túlkun 16. gr. 
frumvarpsdraganna. Nokkrar umræður urðu í nefndinni um þá grein og hversu víðtækt 
gildissvið hún mun hafa. Fram komu áhyggjur af því að skip yrði svipt veiðileyfi vegna 
brota þriðja aðila við úrtaksvigtun. Nefndin óskar eftir að þetta atriði verði útskýrt í 
athugasemdum með frumvarpinu.

Fylgiskjal V.

Fjármálaráðuneyti, 
fjárlagaskrifstofa:

Umsögn um frumvarp til laga um umgengni um auðlindir sjávar.
Tilgangur með frumvarpi þessu er að bæta umgengni um auðlindir sjávar. Lagt til að 

hert verði eftirlit með afla, meðferð hans á sjó og vigtun við löndun. Er með því ætlað að laga 
veikleika í núverandi löggjöf við framkvæmd á aflastjórnun. Frumvarp þetta var flutt á 118. 
þingi en varð ekki útrætt. Það er nú endurflutt með nokkrum minni háttar brey tingum, og er 
gerð grein fyrir þeim í athugasemdum og fylgiskjölum með frumvarpinu.

Skv. 4. gr. frumvarpsins skal Fiskistofa fylgjast með aflasamsetningu fiskiskipaflotans 
þannig að jafnan liggi fyrir sem gleggstar upplýsingar um aflasamsetningu skipa. Þá verður 
óheimilt að hefja veiðiferð skips nema skipið hafi aflamark sem telja má líklegt að dugi fyrir 
afla í ferðinni. í athugasemdum við 4. gr. er skýrt frá að reiknað sé með að þessi þáttur 
starfseminnar verði efldur mjög. í 5. gr. er lagt til að Fiskistofa fái heimild til að taka upp 
veiðarfæri sem liggjaí sjóog vanrækt eru. í 6.- 13. gr. er fjallað um vigtun afla, skráningu, 
eftirlit og skyldur viðkomandi aðila í því sambandi.

Hinar hertu umgengnisreglur sem lagðar eru til í frumvarpi þessu leggja aukna vinnu 
á veiðieftirlit Fiskistofu. Þar eru nú 23 -24 störf við veiðieftirlit, en fy Igjast verður með um 
60 höfnum kringum landið. Það er mat fjármálaráðuney tisins að framfy Igd þessa frumvarps 
kalli á fjölgun um 2-3 störf við veiðieftirlit og að kostnaður við þau störf og starfsemi tengda 
þeim geti orðið 6 - lOm.kr. í lögum nr. 38/1990, með síðari breytingum, er gert ráð fyrir að 
kostnaður við veiðieftirlit verði borinn uppi af sérstöku gjaldi — veiðieftirlitsgjaldi. Því 
verður að gera ráð fyrir að hækka verði veiðieftirlitsgjaldið af þessum sökum svo að 
viðbótarkostnaðurinn falli ekki á ríkissjóð.


